Монгол Улсын Их Хурлын 2011 оны намрын ээлжит чуулганы Төрийн байгуулалтын байнгын хорооны 11 дүгээр сарын 02-ны өдөр (Лхагва гариг)-ийн хуралдаан 10 цаг 40 минутад Төрийн ордны “Б” танхимд эхлэв.


Байнгын хорооны дарга, Улсын Их Хурлын гишүүн Ж.Сүхбаатар ирц, хэлэлцэх асуудлын дарааллыг танилцуулж, хуралдааныг даргалав. 

Хуралдаанд ирвэл зохих 21 гишүүнээс 15 гишүүн ирж, 71.4 хувийн ирцтэй байв. 


Чөлөөтэй: Ц.Батбаяр, Д.Загджав, Э.Мөнх-Очир, Д.Очирбат, Н.Энхболд;


Тасалсан: Ц.Мөнх-Оргил;


Нэг. “Сонгуулийн автоматжуулсан системийн тухай” хуулийн төсөл (анхны  хэлэлцүүлэг) 


Хэлэлцэж буй асуудалтай холбогдуулан Сонгуулийн ерөнхий хорооны дарга Н.Лувсанжав, Сонгуулийн ерөнхий хорооны нарийн бичгийн дарга Ч.Содномцэрэн, Сонгуулийн ерөнхий хорооны ажлын албаны дарга Д.Баяндүүрэн, Улсын Их Хурлын Тамгын газрын зөвлөх Ш.Хишигсүрэн, Улсын Их Хурлын Төрийн байгуулалтын байнгын хорооны зөвлөх О.Тунгалаг, референт Д.Чагнаадорж нарын бүрэлдэхүүнтэй ажлын хэсэг байлцав. 


Хуулийн төслийг анхны хэлэлцүүлэгт бэлтгэсэн талаархи ажлын хэсгээс гаргасан санал, дүгнэлтийг Улсын Их Хурлын гишүүн Ж.Батсуурь танилцуулав. 


Сонгуулийн автоматжуулсан системийн тухай хуулийн төслийн талаархи зарчмын зөрүүтэй саналын томъёоллоор санал хураав. 

Ж.Сүхбаатар: - 1. Төслийн 4 дүгээр зүйлийн 4.1.2 дахь заалтын “хурууны хээг” гэснийг “биеийн давхцахгүй өгөгдөл /гарын хурууны хээ/-ийг гэж өөрчлөх гэсэн саналыг дэмжиж байгаа гишүүд гараа өргөнө үү. 

Дээрх саналтай холбогдуулан Улсын Их Хурлын гишүүн Р.Раш, Д.Дондог нарын асуусан асуултад Улсын Их Хурлын гишүүн Ж.Батсуурь, Д.Лүндээжанцан нар хариулж, тайлбар хийв. 

Зөвшөөрсөн: 
10

Татгалзсан:

1

Бүгд:


11

Гишүүдийн олонхийн саналаар дэмжигдлээ.

2. Төслийн “сонгуулийн автоматжуулсан системийг ашиглан энэ хуульд заасан мэдээллийн ажиллагаа явуулахдаа Үндсэн хуулиар баталгаажсан иргэний эрх, эрх чөлөөг хангах” гэсэн 5 дугаар зүйлийн 5.1.2 дахь заалтыг хасах гэсэн саналыг дэмжиж байгаа гишүүд гараа өргөнө үү. 

Зөвшөөрсөн: 
10

Татгалзсан:

1

Бүгд:


11

Гишүүдийн олонхийн саналаар дэмжигдлээ.

3. Төслийн 5 дугаар зүйлийн 5.1.6 дахь заалтыг дор дурдсанаар өөрчлөн найруулах:

“5.1.6. Сонгуульд ашиглаж байгаа сонгуулийн автоматжуулсан систем, мэдээллийн технологитой нэгэн зэрэг тухайн сонгуульд өөр автоматжуулсан систем, мэдээллийн технологийг ашиглахгүй байх;” гэсэн саналыг дэмжиж байгаа гишүүд гараа өргөнө үү.  

Зөвшөөрсөн: 
10

Татгалзсан:

1

Бүгд:


11

Гишүүдийн олонхийн саналаар дэмжигдлээ.

4.  Төслийн “сонгуулийн автоматжуулсан системийн программ хангамж, санал авах техник хэрэгслэлийг сонгохдоо тэдгээрийн аюулгүй, найдвартай ажиллагааг харгалзах;” гэсэн 5 дугаар зүйлийн 5.1.12 дахь заалтыг хасах гэсэн саналыг дэмжиж байгаа гишүүд гараа өргөнө үү. 
Дээрх саналтай холбогдуулан Улсын Их Хурлын гишүүн Д.Энхбат, Р.Раш нарын асуусан асуултад Улсын Их Хурлын гишүүн Ж.Батсуурь, Сонгуулийн ерөнхий хорооны дарга Н.Лувсанжав нар хариулж, тайлбар хийв. 

Зөвшөөрсөн: 
1

Татгалзсан:

10

Бүгд:


11

Гишүүдийн олонхийн саналаар дэмжигдсэнгүй.

Улсын Их Хурлын гишүүн Ч.Сайханбилэгийн гаргасан, Сонгуулийн автоматжуулсан системийн программ хангаж, санал авах техник, хэрэгслэлийн аюулгүй найдвартай ажиллагааг хангах гэсэн саналыг дэмжиж байгаа гишүүд гараа өргөнө үү. 

Зөвшөөрсөн: 
10

Татгалзсан:

1

Бүгд:


11

Гишүүдийн олонхийн саналаар дэмжигдлээ. 

5. Төслийн “сонгуулийн автоматжуулсан системийг боловсронгуй болгох хөтөлбөрийг батлах” гэсэн 6 дугаар зүйлийн 6.1.3 дахь заалтыг хасах гэсэн саналыг дэмжиж байгаа гишүүд гараа өргөнө үү. 
Зөвшөөрсөн: 
10

Татгалзсан:

1

Бүгд:


11

Гишүүдийн олонхийн саналаар дэмжигдлээ. 

6.  Төслийн 7 дугаар зүйлийн 7.1.1 дэх заалтыг дор дурдсанаар өөрчлөн найруулах: 

“7.1.1. Сонгуулийн автоматжуулсан системийн хэвийн ажиллагааг хангахад шаардлагатай дэмжлэг, туслалцаа үзүүлэх;” гэсэн саналыг дэмжиж байгаа гишүүд гараа өргөнө үү. 
Зөвшөөрсөн: 
10

Татгалзсан:

1

Бүгд:


11

Гишүүдийн олонхийн саналаар дэмжигдлээ. 

7. Төслийн 9 дүгээр зүйлийн 9.1 дэх хэсгийн “сонгуулийн автоматжуулсан системийн захиалагчийн үүргийг гүйцэтгэж,” гэснийг хасах гэсэн саналыг дэмжиж байгаа гишүүд гараа өргөнө үү. 
Дээрх саналтай холбогдуулан Улсын Их Хурлын гишүүн Р.Раш, Д.Энхбат нар санал хэлэв. 

Зөвшөөрсөн: 
1

Татгалзсан:

10

Бүгд:


11

Гишүүдийн олонхийн саналаар дэмжигдсэнгүй.


8. Төслийн 9 дүгээр зүйлийн 9.2.1 дэх заалтын “сонгуулийн хууль тогтоомжтой нийцүүлэн” гэснийг хасах гэсэн саналыг дэмжиж байгаа гишүүд гараа өргөнө үү. 

Дээрх саналтай холбогдуулан Улсын Их Хурлын гишүүн Д.Дондог, Д.Энхбат нарын асуусан асуултад Улсын Их Хурлын гишүүн Ж.Батсуурь хариулж, тайлбар хийв. 
Зөвшөөрсөн: 
1

Татгалзсан:

10

Бүгд:


11

Гишүүдийн олонхийн саналаар дэмжигдсэнгүй.

9. Төслийн 9 дүгээр зүйлийн 9.2.5 дахь заалтыг дор дурдсанаар өөрчлөн найруулах: 

“9.2.5. сонгуулийн автоматжуулсан системийг ашиглахтай холбогдсон шаардлагатай асуудлыг холбогдох төрийн байгууллагаар шийдвэрлүүлэх арга хэмжээг авах;” гэсэн саналыг дэмжиж байгаа гишүүд гараа өргөнө үү. 
Зөвшөөрсөн: 
6

Татгалзсан:

5

Бүгд:


11

Гишүүдийн олонхийн саналаар дэмжигдлээ. 

10. Төслийн 10 дугаар зүйлийн 10.4 дэх хэсгийн, 18 дугаар зүйлийн 18.1.1 дэх заалтын “гишүүн, ажилтан” гэснийг “дарга, нарийн бичгийн дарга, гишүүн, ажилтан” гэж тус тус өөрчлөх гэсэн саналыг дэмжиж байгаа гишүүд гараа өргөнө үү. 

Зөвшөөрсөн: 
6

Татгалзсан:

5

Бүгд:


11

Гишүүдийн олонхийн саналаар дэмжигдлээ. 

11. Төслийн 12 дугаар зүйлийн 12.3.7 дахь заалтын “үнэмлэх” гэснийг “ашиглах эрхийн гэрчилгээ” гэж өөрчлөх гэсэн саналыг дэмжиж байгаа гишүүд гараа өргөнө үү. 
Зөвшөөрсөн: 
8

Татгалзсан:

3

Бүгд:


11

Гишүүдийн олонхийн саналаар дэмжигдлээ. 

12. Төслийн 14 дүгээр зүйлийн 14.2 дахь хэсгийн “хөдөлмөрийн” гэснийг хасах гэсэн саналыг дэмжиж байгаа гишүүд гараа өргөнө үү. 
Зөвшөөрсөн: 
7

Татгалзсан:

4

Бүгд:


11

Гишүүдийн олонхийн саналаар дэмжигдлээ. 

13. Төслийн 17 дугаар зүйлийн 17.4 дэх хэсгийн “сонгуулийн хууль” гэснийг “холбогдох хууль” гэж өөрчлөх гэсэн саналыг дэмжиж байгаа гишүүд гараа өргөнө үү. 

Зөвшөөрсөн: 
8

Татгалзсан:

3

Бүгд:


11

Гишүүдийн олонхийн саналаар дэмжигдлээ. 

14. Төслийн 18 дугаар зүйлийн 18.1.2 дахь заалтыг дор дурдсанаар өөрчлөн найруулах: 

18.1.2. иргэн сонгогчдын нэрийн жагсаалтад байгаа өөрийн хувийн мэдээлэл болон энэ хуулийн 18.2-т заасан нийтэд ил байх мэдээллийг авах;” гэсэн саналыг дэмжиж байгаа гишүүд гараа өргөнө үү. 
Зөвшөөрсөн: 
9

Татгалзсан:

2

Бүгд:


11

Гишүүдийн олонхийн саналаар дэмжигдлээ. 

15. Төслийн “Сонгуулийн автоматжуулсан хэрэгслийг ашиглан бэлтгэсэн цахим баримт бичигт зохих албан тушаалтан цахим гарын үсэг зурснаар хүчин төгөлдөр болно.” гэсэн 19 дүгээр зүйлийн 19.2 дахь хэсгийг хасах гэсэн саналыг дэмжиж байгаа гишүүд гараа өргөнө үү. 
Дээрх саналтай холбогдуулан Улсын Их Хурлын гишүүн Д.Энхбатын асуусан асуултад Улсын Их Хурлын гишүүн Ж.Батсуурь хариулж, тайлбар хийв. 
Зөвшөөрсөн: 
3

Татгалзсан:

8

Бүгд:


11

Гишүүдийн олонхийн саналаар дэмжигдсэнгүй.

16. Төслийн 19 дүгээр зүйлийн 19.3 дахь хэсгийг дор дурдсанаар өөрчлөн найруулах: 

“19.3. Цахим хэлбэрээр үйлдсэн санал хураалтын дүнгийн товчоо, бусад тоон мэдээлэл бүхий хүснэгт, тэмдэглэл, нэгтгэлд авагдсан цахим баримт бичгийн жинхэнэ эсэхийг урьдчилан шалгана.” гэсэн саналыг дэмжиж байгаа гишүүд гараа өргөнө үү. 

Зөвшөөрсөн: 
7

Татгалзсан:

4

Бүгд:


11

Гишүүдийн олонхийн саналаар дэмжигдлээ. 

17. Төслийн 20 дугаар зүйлийн 20.3, 20.4 дэх хэсгийн “нээлттэй түлхүүрээр” гэснийг хасах гэсэн саналыг дэмжиж байгаа гишүүд гараа өргөнө үү. 
Дээрх саналтай холбогдуулан Улсын Их Хурлын гишүүн Д.Энхбатын асуусан асуултад Сонгуулийн ерөнхий хорооны дарга Н.Лувсанжав хариулж, тайлбар хийв. 

Зөвшөөрсөн: 
8

Татгалзсан:

3

Бүгд:


11

Гишүүдийн олонхийн саналаар дэмжигдлээ. 

18.  Төслийн “сонгуулийн автоматжуулсан систем, түүний бүрдэл хэсгийг ашиглах журмыг зөрчигчдөд хүлээлгэх хариуцлагыг тодорхой болгож хуульчлах;” гэсэн 21 дүгээр зүйлийн 21.2.10 дахь заалтыг хасах гэсэн саналыг дэмжиж байгаа гишүүд гараа өргөнө үү. 

Дээрх саналтай холбогдуулан Улсын Их Хурлын гишүүн Ч.Сайханбилэг, Ж.Батсуурь, З.Энхболд нар санал хэлэв.  

Зөвшөөрсөн: 
7

Татгалзсан:

4

Бүгд:


11

Гишүүдийн олонхийн саналаар дэмжигдлээ. 

19. Төслийн 21 дүгээр зүйлийн 21.3 дахь хэсгийг дор дурдсанаар өөрчлөн найруулах:

“21.3. Сонгуулийн автоматжуулсан системийн аюулгүй байдлыг хангах үүргийг тухайн автоматжуулах ажиллагаанд оролцож мэдээлэл, харилцаа холбооны болон бусад төрлийн ажил, үйлчилгээ үзүүлж байгаа байгууллага холбогдох хууль тогтоомжийн дагуу хариуцна.” гэсэн саналыг дэмжиж байгаа гишүүд гараа өргөнө үү. 

Дээрх саналтай холбогдуулан Улсын Их Хурлын гишүүн Д.Энхбатын асуусан асуултад Сонгуулийн ерөнхий хорооны дарга Н.Лувсанжав хариулж, тайлбар хийв. 

Зөвшөөрсөн: 
7

Татгалзсан:

4

Бүгд:


11

Гишүүдийн олонхийн саналаар дэмжигдлээ. 

20.  Төслийн 21 дүгээр зүйлд дор дурдсан агуулгатай 21.4, 21.5 дахь хэсгийг нэмэх: 

“21.4. Сонгуулийн автоматжуулсан системд ашиглах программ хангамж, техник хэрэгслийн ажиллагааг шалган туршиж баталгаажуулах ажлыг Мэдээллийн технологийн төв, Харилцаа холбооны асуудал эрхэлсэн төрийн захиргааны байгууллага, Тагнуулын ерөнхий газрын төлөөлөл оролцсон ажлын хэсэг хариуцан гүйцэтгэж, энэ хуулийн 21.2.1-д заасан гэрчилгээг олгоно. 

21.5. Энэ хуулийн 21.4-т заасан ажлын хэсгийн бүрэлдэхүүнийг Сонгуулийн ерөнхий хороо батална.” гэсэн саналыг дэмжиж байгаа гишүүд гараа өргөнө үү. 

Зөвшөөрсөн: 
7

Татгалзсан:

4

Бүгд:


11

Гишүүдийн олонхийн саналаар дэмжигдлээ. 

Дээрх 20 дугаар санал дэмжигдвэл: 

1/ Төслийн 29 дүгээр зүйлийн 29.3 дахь хэсгийн “Мэдээллийн технологийн төв” гэснийг “энэ хуулийн 21.4-т заасан ажлын хэсэг” гэж өөрчлөх гэсэн саналыг дэмжиж байгаа гишүүд гараа өргөнө үү. 
Зөвшөөрсөн: 
8

Татгалзсан:

3

Бүгд:


11

Гишүүдийн олонхийн саналаар дэмжигдлээ. 

21. Төслийн “Сонгуулийн автоматжуулсан системийг ашиглан явуулсан сонгуулийн санал хураалтын дүнтэй холбогдон маргаан гарсан тохиолдолд шүүхийн шийдвэр гарсны дараа саналыг уламжлалт аргаар дахин тоолно.” гэсэн 27 дугаар зүйлийн 27.2 дахь хэсгийг хасах гэсэн саналыг дэмжиж байгаа гишүүд гараа өргөнө үү. 

Зөвшөөрсөн: 
7

Татгалзсан:

4

Бүгд:


11

Гишүүдийн олонхийн саналаар дэмжигдлээ. 

22. Төслийн 28 дугаар зүйлийн 28.1.2 дахь заалтын “Байнгын хороонд санал оруулна” гэснийг “Улсын Их Хуралд танилцуулна” гэж өөрчлөх гэсэн саналыг дэмжиж байгаа гишүүд гараа өргөнө үү. 
Зөвшөөрсөн: 
9

Татгалзсан:

2

Бүгд:


11

Гишүүдийн олонхийн саналаар дэмжигдлээ. 

23. Төслийн 28 дугаар зүйлийн 28.2.1 дэх заалтын “45 хоногт багтаан” гэснийг хасах гэсэн саналыг дэмжиж байгаа гишүүд гараа өргөнө үү.  

Дээрх саналтай холбогдуулан Сонгуулийн ерөнхий хорооны дарга Н.Лувсанжав тайлбар хийв. 
Зөвшөөрсөн: 
8

Татгалзсан:

3

Бүгд:


11

Гишүүдийн олонхийн саналаар дэмжигдлээ. 

Найруулгын санал: 

1. Төслийн 5 дугаар зүйлийн 5.1.5 дахь заалтын “хутгалдан” гэснийг хасах.

2. Төслийн 7 дугаар зүйлийн 7.1.3 дахь заалтын “хуулийн дагуу” гэснийг “хууль тогтоомжид зааснаар” гэж өөрчлөх. 

3. Төслийн 8 дугаар зүйлийн 8.1 дэх хэсгийн “Хурлын Тэргүүлэгчид” гэснийг “Хурал, түүний Тэргүүлэгчид” гэж өөрчлөх. 

4. Төслийн 9 дүгээр зүйлийн 9.2.2 дахь заалт, 10 дугаар зүйлийн 10.1.2 дахь заалтын “тавих хяналтыг зохион байгуулан хэрэгжүүлэх” гэснийг “хяналт тавих” гэж тус тус өөрчлөх. 

5. Төслийн 9 дүгээр зүйл 9.2.5 дахь заалтын “хойшлуулшгүй шийдвэрлэх” гэснийг “шаардлагатай” гэж, “төрийн зохих байгууллагад оруулан” гэснийг “холбогдох төрийн байгууллагад уламжлан” гэж тус тус өөрчлөх. 

6. Төслийн 10 дугаар зүйлийн 10.1.4 дэх заалтын “тулгамдсан” гэснийг “шаардлагатай” гэж өөрчлөх. 

7. Төслийн 11 зүгээр зүйлийн 11.3 дахь хэсгийн “хамааруулж болно” гэснийг “тогтоож болно” гэж өөрчлөх. 

8. Төслийн 15 дугаар зүйлийн 15.6 дахь хэсгийн “зохиогчийн эрхийн тухай хууль тогтоомжоор” гэснийг “Зохиогчийн эрх болон түүнд хамаарах эрхийн тухай хууль болон холбогдох бусад хууль тогтоомжоор” гэж өөрчлөх. 

9. Төслийн 18 дугаар зүйлийн 18.1 дэх хэсгийг дор дурдсан байдлаар найруулах:

“18.1. Сонгуулийн автоматжуулсан системийн мэдээллийн сангаас дор дурдсан этгээд мэдээлэл авах эрхийг эдэлнэ.”
10. Төслийн 21 дүгээр зүйлийн 21.2.2 дахь заалтын “нийтлэг” гэснийг “нийтийн” гэж өөрчлөх. 

11. Төслийн 22 дугаар зүйлийн 22.2 дахь хэсгийн “холбооны сүлжээний операторууд” гэснийг “үүрэн болон суурин холбооны оператор компаниуд” гэж өөрчлөх. 

12. Төслийн 21 дүгээр зүйлийн 21.2.6 дахь заалтын “бэлтгэл үе шатанд болон сонгуулийн явцад” гэснийг, 23 дугаар зүйлийн 23.1 дэх хэсгийн “бэлтгэж явуулахдаа” гэснийг “зохион байгуулахад” гэж тус тус өөрчлөх. 

13. Төслийн 24 дүгээр зүйлийн 24.1 дэх хэсгийг дор дурдсанаар найруулах: 

“24.1. Сонгуулийн автоматжуулсан системийн аюулгүй байдлыг Сонгуулийн ерөнхий хорооны үйл ажиллагаатай уялдуулан цагдаа, тагнуулын болон хяналт шалгалтын бусад байгууллагууд тус тус чиг үүрэг, бүрэн эрхийнхээ хүрээнд ханган ажиллана.” 

14. Төсөлд байгаа “мэдээлэл холбооны сүлжээ, харилцаа холбооны сүлжээ, холбооны сүлжээ гэсэн нэр томъёог “мэдээлэл, харилцаа холбооны сүлжээ” гэсэн нэг томъёололд оруулах гэсэн найруулгын саналуудыг дэмжиж байгаа гишүүд гараа өргөнө үү. 
Зөвшөөрсөн: 
8

Татгалзсан:

3

Бүгд:


11

Гишүүдийн олонхийн саналаар дэмжигдлээ. 

Ж.Сүхбаатар: - “Сонгуулийн автоматжуулсан системийн тухай” хуулийн төслийн  анхны  хэлэлцүүлгийг дэмжиж байгаа гишүүд гараа өргөнө үү. 
Зөвшөөрсөн: 
8

Татгалзсан:

3

Бүгд:


11

Гишүүдийн олонхийн саналаар дэмжигдлээ. 

Байнгын хорооноос гарах санал, дүгнэлтийг Улсын Их Хурлын гишүүн Ж.Батсуурь  Улсын Их Хурлын чуулганы нэгдсэн хуралдаанд танилцуулахаар тогтов.


Уг асуудлыг 11 цаг 30 минутад хэлэлцэж дуусав. 

Хоёр. “Монгол Улсын 2011 оны төсвийн тухай хуулийг хэрэгжүүлэх зарим арга хэмжээний тухай” Улсын Их Хурлын тогтоолын төсөл (анхны хэлэлцүүлэг)

Хэлэлцэж буй асуудалтай холбогдуулан Сонгуулийн ерөнхий хорооны дарга Н.Лувсанжав, Сонгуулийн ерөнхий хорооны нарийн бичгийн дарга Ч.Содномцэрэн, Сонгуулийн ерөнхий хорооны ажлын албаны дарга Д.Баяндүүрэн, Улсын Их Хурлын Тамгын газрын зөвлөх Ш.Хишигсүрэн, Улсын Их Хурлын Төрийн байгуулалтын байнгын хорооны зөвлөх О.Тунгалаг, референт Д.Чагнаадорж нарын бүрэлдэхүүнтэй ажлын хэсэг байлцав. 


Тогтоолын төслийн анхны хэлэлцүүлэгтэй холбогдуулан Улсын Их Хурлын гишүүн Р.Рашийн асуусан асуултад Сонгуулийн ерөнхий хорооны дарга Н.Лувсанжав хариулж, тайлбар хийв. 


Улсын Их Хурлын гишүүдээс санал гараагүй болно. 

Ж.Сүхбаатар: - “Монгол Улсын 2011 оны төсвийн тухай хуулийг хэрэгжүүлэх зарим арга хэмжээний тухай” Улсын Их Хурлын тогтоолын төслийг анхны хэлэлцүүлгээр нь баталъя гэсэн саналыг дэмжиж байгаа гишүүд гараа өргөнө үү.

Зөвшөөрсөн:
10

Татгалзсан:

1

Бүгд:


11

Гишүүдийн олонхийн саналаар дэмжигдлээ. 

Байнгын хорооноос гарах санал, дүгнэлтийг Улсын Их Хурлын гишүүн Г.Баярсайхан  Улсын Их Хурлын чуулганы нэгдсэн хуралдаанд танилцуулахаар тогтов.


Уг асуудлыг 11 цаг 35 минутад хэлэлцэж дуусав. 


Гурав. Монгол Улсын 2012 оны төсвийн тухай, Нийгмийн даатгалын сангийн 2012 оны төсвийн тухай, Хүний хөгжил сангийн 2012 оны төсвийн тухай хуулийн төслүүд (хоёр дахь хэлэлцүүлэг) (санал, дүгнэлтээ Төсвийн байнгын хороонд хүргүүлэх)
Хэлэлцэж буй асуудалтай холбогдуулан Сангийн сайд С.Баярцогт, Сангийн яамны Төсвийн бодлогын газрын дарга Б.Батжаргал, Орлогын хэлтсийн дарга Ж.Ганбат, Нэгдсэн төсвийн хэлтсийн дарга Н.Мандуул, Хөрөнгө оруулалтын хэлтсийн мэргэжилтэн Ж.Өлзийцэцэг, Зарлагын хэлтсийн ахлах мэргэжилтэн С.Мөнгөнцэцэг, мөн хэлтсийн мэргэжилтэн Ц.Зоригтбат, Монгол Улсын Ерөнхийлөгчийн Тамгын газрын дэд дарга Ч.Сайнбилэг, Улсын Их Хурлын Тамгын газрын Ерөнхий нарийн бичгийн дарга Ц.Шаравдорж, Үндсэн хуулийн цэцийн Тамгын газрын дарга Ч.Дашням, Монгол Улсын Үндэсний аюулгүй байдлын зөвлөлийн нарийн бичгийн дарга Ц.Энхтүвшин, Засгийн газрын Хэрэг эрхлэх газрын дарга Ч.Хүрэлбаатар, Төрийн албаны зөвлөлийн дарга Д.Зүмбэрэллхам, Сонгуулийн ерөнхий хорооны дарга Н.Лувсанжав, Монгол Үндэсний Олон Нийтийн Радио, Телевизийн Үндэсний радиогийн захирал Б.Пүрэвдаш, Стратеги санхүүгийн төлөвлөлтийн газрын дарга Б.Ундраа, Улсын Их Хурлын Төрийн байгуулалтын байнгын хорооны зөвлөх О.Тунгалаг, референт Д.Чагнаадорж нарын бүрэлдэхүүнтэй ажлын хэсэг байлцав. 

Хуулийн төслүүдийн хоёр дахь хэлэлцүүлэгтэй холбогдуулан Улсын Их Хурлын гишүүн Р.Рашийн асуусан асуултад Монгол Үндэсний Олон Нийтийн Радио, Телевизийн Үндэсний радиогийн захирал Б.Пүрэвдаш хариулж, тайлбар хийв. 

Улсын Их Хурлын гишүүн Р.Раш, С.Баярцогт, Э.Бат-Үүл, Су.Батболд, Г.Баярсайхан нар санал хэлэв. 
Ж.Сүхбаатар: - Улсын Их Хурлын гишүүн Э.Бат-Үүл, Д.Лүндээжанцан, Г.Баярсайхан нарын гаргасан, Монголын Үндэсний Олон Нийтийн Радио, Телевизийн хөрөнгө оруулалтыг 7.3 тэрбум төгрөгөөр нэмэгдүүлэх гэсэн саналыг дэмжиж байгаа гишүүд гараа өргөнө үү. 

Зөвшөөрсөн:
7

Татгалзсан:

4

Бүгд:


11

Гишүүдийн олонхийн саналаар дэмжигдлээ.

Улсын Их Хурлын гишүүн Р.Рашийн гаргасан, Монголын Үндэсний Олон Нийтийн Радио, Телевизийн урсгал зардлыг 1.3 тэрбум төгрөгөөр нэмэгдүүлье гэсэн саналыг дэмжиж байгаа гишүүд гараа өргөнө үү. 

Зөвшөөрсөн:
7

Татгалзсан:

4

Бүгд:


11

Гишүүдийн олонхийн саналаар дэмжигдлээ.

Улсын Их Хурлын гишүүн Х.Баттулгын гаргасан, Баянхонгор аймгийн Хүрээмарал сумын Засаг даргын Тамгын газрын барилгыг засварлахад үлдэгдэл 90.0 сая төгрөгийг нэмж тусгах гэсэн саналыг дэмжиж байгаа гишүүд гараа өргөнө үү. 

Дээрх саналтай холбогдуулан Улсын Их Хурлын гишүүн Х.Баттулга тайлбар хийв. 

Зөвшөөрсөн:
2

Татгалзсан:

9

Бүгд:


11

Гишүүдийн олонхийн саналаар дэмжигдсэнгүй.

Ж.Сүхбаатар: - Монгол Улсын 2012 оны төсвийн тухай, Нийгмийн даатгалын сангийн 2012 оны төсвийн тухай, Хүний хөгжил сангийн 2012 оны төсвийн тухай хуулийн төслүүдийн хоёр дахь хэлэлцүүлгийг дэмжиж байгаа гишүүд гараа өргөнө үү. 
Зөвшөөрсөн:
11

Татгалзсан:

0

Бүгд:


11

Гишүүдийн олонхийн саналаар дэмжигдлээ.

Байнгын хорооноос гарах санал, дүгнэлтийг Улсын Их Хурлын гишүүн Р.Раш   Төсвийн байнгын хороонд танилцуулахаар тогтов.

Уг асуудлыг 11 цаг 55 минутад хэлэлцэж дуусав. 

Дөрөв. “Цалингийн хэмжээ тогтоох итгэлцүүр батлах тухай” Улсын Их Хурлын тогтоолын төсөл (Монгол Улсын 2012 оны төсвийн тухай хуулийн төслийг дагалдан өргөн мэдүүлсэн) (хэлэлцэх эсэх)

Хэлэлцэж буй асуудалтай холбогдуулан Сангийн сайд С.Баярцогт, Нийгмийн хамгаалал, хөдөлмөрийн сайд Т.Ганди, Нийгмийн хамгаалал, хөдөлмөрийн яамны Стратеги, төлөвлөлтийн газрын дарга Н.Аюуш, Улсын Их Хурлын Төрийн байгуулалтын байнгын хорооны зөвлөх О.Тунгалаг, референт Д.Чагнаадорж нарын бүрэлдэхүүнтэй ажлын хэсэг байлцав. 


Тогтоолын төслийг Сангийн сайд С.Баярцогт танилцуулав. 


Танилцуулгатай холбогдуулан Улсын Их Хурлын гишүүн Су.Батболд санал хэлэв.


Асуудлыг хойшлуулахаар тогтов. 


Уг асуудлыг 12 цаг 00 минутад хэлэлцэж дуусав. 


Тав. “Тогтоолын хавсралтад нэмэлт оруулах тухай” Улсын Их Хурлын тогтоолын төсөл (хэлэлцэх эсэх)

Хэлэлцэж буй асуудалтай холбогдуулан Сангийн сайд С.Баярцогт, Сангийн яамны Орлогын хэлтсийн дарга Ж.Ганбат, Сангийн яамны Худалдан авах ажиллагааны бодлогын газрын дарга Х.Ганцогт, Улсын Их Хурлын Төрийн байгуулалтын байнгын хорооны зөвлөх О.Тунгалаг, референт Д.Чагнаадорж нарын бүрэлдэхүүнтэй ажлын хэсэг байлцав. 


Төсөл санаачлагчийн илтгэлийг Сангийн сайд С.Баярцогт танилцуулав. 


Төсөл санаачлагчийн илтгэлтэй холбогдуулан Улсын Их Хурлын гишүүн Р.Раш, Д.Энхбат нарын асуусан асуултад Сангийн сайд С.Баярцогт хариулж, тайлбар хийв. 


Улсын Их Хурлын гишүүдээс санал гараагүй болно. 


Ж.Сүхбаатар: - “Тогтоолын хавсралтад нэмэлт оруулах тухай” Улсын Их Хурлын тогтоолын төслийг хэлэлцэх нь зүйтэй гэсэн саналыг дэмжиж байгаа гишүүд гараа өргөнө үү. 


Зөвшөөрсөн:
8


Татгалзсан:

3


Бүгд:


11


Гишүүдийн олонхийн саналаар дэмжигдлээ.

Байнгын хорооноос гарах санал, дүгнэлтийг Улсын Их Хурлын гишүүн Э.Бат-Үүл   Улсын Их Хурлын чуулганы нэгдсэн хуралдаанд танилцуулахаар тогтов.


Хуралдаан 12 цаг 05 минутад өндөрлөв.

Тэмдэглэлтэй танилцсан:


ТӨРИЙН БАЙГУУЛАЛТЫН БАЙНГЫН

ХОРООНЫ ДАРГА






Ж.СҮХБААТАР

Тэмдэглэл хөтөлсөн:


ХУРАЛДААНЫ ТЭМДЭГЛЭЛ

ХӨТЛӨГЧ







Ц.АЛТАН-ОД
МОНГОЛ УЛСЫН ИХ ХУРЛЫН 

2011 ОНЫ НАМРЫН ЭЭЛЖИТ ЧУУЛГАНЫ ТӨРИЙН БАЙГУУЛАЛТЫН БАЙНГЫН ХОРООНЫ 11 ДҮГЭЭР САРЫН 02-НЫ ӨДӨР (ЛХАГВА ГАРИГ)-ИЙН 
ХУРАЛДААНЫ ДЭЛГЭРЭНГҮЙ 

ТЭМДЭГЛЭЛ

Хуралдаан 10 цаг 40 минутад эхлэв. 


Ж.Сүхбаатар: - Манайхан чинь Нийгмийн бодлого руу явчихаад ингээд ирц бас жаахан юу яагаад байсан. Би одоо энд эхлүүлье. 


Улсын Их Хурлын эрхэм гишүүдийн энэ өдрийн амар амгаланг айлтгаж Байнгын хорооны хурлаа нээе. Өнөөдөр Байнгын хорооны хурлаар дараахь асуудлыг хэлэлцэхээр төлөвлөсөн байгаа. Нэгдүгээрт, Монгол Улсын Их Хурлын тухай хуулиудын эцсийн хэлэлцүүлэг үргэлжлэх байсан. Ажлын хэсэг хуралдаагүй байгаа болохоор энийг хойшлуулж байна. 

Хоёр дахь нь, Сонгуулийн автоматжуулсан системийн тухай хуулийн төслийн анхны хэлэлцүүлгийг хийнэ. 


Гуравдугаарт, Монгол Улсын 2011 оны төсвийн тухай хуулийг хэрэгжүүлэх зарим арга хэмжээний тухай Улсын Их Хурлын тогтоолын төслийн анхны хэлэлцүүлэг байгаа. Энэ нөгөө сонгуулийн автомат тоолох машины 24.0 тэрбум төгрөгийн асуудал байгаа. 

Дөрөв дэх асуудал бол Монгол Улсын 2012 оны төсвийн тухай, Нийгмийн даатгалын сангийн 2012 оны төсвийн тухай, Хүний хөгжил сангийн 2012 оны төсвийн тухай хуулийн төслүүдийн хоёр дахь хэлэлцүүлгийг хийнэ. 


Тавд нь, Цалингийн хэмжээ тогтоох итгэлцүүр батлах тухай Улсын Их Хурлын тогтоолын төсөл, Төсвийн тухай 2012 оны төсвийн тухай хуулийн төслийг дагалдан өргөн мэдүүлэгдсэн. Хэлэлцэх эсэхийг. 


Зургаад нь, Бусад асуудлын хүрээнд Төрийн захиргааны байгууллагын тогтолцоо, бүтцийн ерөнхий бүдүүвчийг батлах тухай Улсын Их Хурлын 2008 оны 12 дугаар сарын 19-ны өдрийн 43 дугаар тогтоолын хавсралтад нэмэлт оруулах тухай Улсын Их Хурлын тогтоолын төслийн хэлэлцэх эсэх. Энэ бол нөгөөд бид нар Тендерийн тухай хуульд өөрчлөлт оруулаад худалдан авах ажиллагааны газар гэж байгуулъя гэж Засгийн газраас санал оруулж ирж байгаа юм билээ. Тендерийн газрыг шинээр байгуулах ийм санал орж ирж байгаа. 
Ингээд ийм 6 асуудал төлөвлөж байгаагаас эхний асуудлыг Сонгуулийн хуулийн нэгтгэсэн төслийн хэлэлцүүлэг үргэлжлэх байсан. Энийгээ хойшлуулаад ингээд 5 асуудлыг хэлэлцье гэсэн ийм хэлэлцэх асуудал дээр санал оруулж байна. Санал хэлэх гишүүн байна уу? Санал хэлэх гишүүн байхгүй бол хэлэлцэх асуудлаа баталъя гэсэн саналтай гишүүд гараа өргөх үү. За хэлэлцэх асуудлаа баталлаа. Асуудлуудаа хэлэлцэж эхэлье. 
Нэг. “Сонгуулийн автоматжуулсан системийн тухай” хуулийн төсөл 

(анхны  хэлэлцүүлэг)

Нэг. Сонгуулийн автоматжуулсан системийн тухай хуулийн төсөл. Анхны хэлэлцүүлэг. 

Ажлын хэсгийн ахлагч Ж.Батсуурь танилцуулга хийнэ. Ажлын хэсгийн гишүүн, Сонгуулийн ерөнхий хорооны дарга Н.Лувсанжав, Сонгуулийн ерөнхий хорооны нарийн бичгийн дарга Ч.Содномцэрэн нар оролцож байгаа. Мөн Сонгуулийн ерөнхий хорооны ажлын албаны дарга Д.Баяндүүрэн нар оролцож байна. 
Ж.Батсуурь гишүүн товчхон танилцуулга хийчих. 

Ж.Батсуурь: - Төрийн байгуулалтын байнгын дарга, эрхэм гишүүд ээ, 
Сонгуулийн автоматжуулсан системийн тухай хуулийн төслийг хэлэлцэх эсэх асуудлыг Төрийн байгуулалтын байнгын хорооны 2011 оны 10 дугаар сарын 19-ны хурлын Улсын Их Хурлын 2010 оны 10 дугаар сарын 20-ны өдрийн нэгдсэн хуралдаанаар тус тус хэлэлцүүлж анхны хэлэлцүүлэгт бэлтгүүлэхээр Төрийн байгуулалтын байнгын хороонд шилжүүлсэн билээ. 

Төрийн байгуулалтын байнгын хорооны 2011 оны 10 дугаар сарын 19-ны өдрийн хуралдаанаар 11 дүгээр тогтоолоор Улсын Их Хурлын гишүүн Ж.Батсууриар ахлуулсан Улсын Их Хурлын гишүүн Ц.Батбаяр, Г.Баярсайхан, Э.Мөнх-Очир, Х.Тэмүүжин нарын бүрэлдэхүүнтэй Сонгуулийн автоматжуулсан системийн тухай хуулийн төслийг Байнгын хорооны болон нэгдсэн хуралдаанаар хэлэлцүүлэх бэлтгэл хангах, санал дүгнэлтийн төсөл бэлтгэх үүрэг бүхий ажлын хэсэг байгуулсан. Ажлын хэсгийн 2011 оны 10 дугаар сарын 25, 31, 11 дүгээр сарын 01-ний өдрийн хуралдаанаар хуулийн төслийг анхны хэлэлцүүлэгт бэлтгэх асуудлаар хэлэлцэж Байнгын хорооны хуралдаанд төслийн талаар ажлын хэсгийн гишүүдийн дийлэнхи олонхийн саналаар дэмжигдсэн зарчмын зөрүүтэй саналуудыг эрхэм гишүүдэд танилцуулж байна. Ажлын хэсгийн хуулийн төслийн найруулга, үг хэллэгийг сайтар нягтлан хэлэлцэж дээрх саналуудыг гаргасан. 
Улсын Их Хурлын гишүүн Ж.Батсуурь, Ц.Батбаяр, Г.Баярсайхан, Х.Тэмүүжин нар энэхүү хуулийн төслийн анхны хэлэлцүүлгийг хийж улмаар батлах нь зүйтэй. Улсын Их Хурлын гишүүн Э.Мөнх-Очир орон нутгийн хурлын сонгуулийн тухай хуулийн орон нутгийн хурлын ээлжит сонгууль нэг өдөр зэрэг явуулахаар хуульчилсан байгаа, зохицуулалтыг өөрчилж байж мөн Монгол Улсын Их Хурлын сонгуулийн тухай хуулийн шинэчилсэн найруулгыг баталсаны дараа сонгуулийн автоматжуулсан системийн тухай хуулийн төслийг үргэлжлүүлэн хэлэлцэх нь эрх зүйн орчин бүрдэх тул дээрх асуудлыг шийдвэрлэсний дараа Сонгуулийн автоматжуулсан системийн тухай хуулийн төслийг батлах нь, хэлэлцэх нь зүйтэй гэсэн санал гаргаж байсан болно. 
Эрхэм гишүүд ээ, 

Сонгуулийн автоматжуулсан системийн тухай хуулийн төслийг анхны хэлэлцүүлэгт бэлтгэсэн ажлын хэсгийн санал, дүгнэлт хуулийн төсөлтэй холбогдуулж ажлын хэсгээс дэмжсэн зарчмын зөрүүтэй саналын томъёоллыг хэлэлцэж санал хураалт явуулж шийдвэрлэж өгнө үү. 

Анхаарал тавьсанд баярлалаа. 

Ж.Сүхбаатар: - Ажлын хэсгээс оруулж байгаа зарчмын зөрүүтэй саналаар санал хураалт явуулна. Гишүүдээ асуулт асуух, тодруулах, хариулт өгөх ажил тухай бүр нь хийгээд явна. 
Эндээс сая нэг асуудал хөндөгдөж байна. Зүгээр яг энэ дээр тодруулаад нэг зүйлийг бас ажлын хэсэг болоод Сонгуулийн ерөнхий хорооноос асуухад орон нутгийн сонгууль, Улсын Их Хурлын сонгууль одоогоор хамт явахаар байгаа л даа. Хамт явах тохиолдолд нөгөө зэрэг, нэг санал хураах байранд л байна шүү дээ. Нэг л машин байх юм уу? Одоо та хэдийн төлөвлөж байгаа дээр чинь. Эсвэл одоо тэр машин дээр чинь зэрэг нэг саналын хуудсыг аль алиныг давхар хийгээд явах юм уу? Хэрвээ энэ хамт явах тохиолдолд ажлын хэсгийн ахлагч одоо юу гэж бодсон. Хамт явах тохиолдолд одоогийн мөнгө чинь хүрэх үү? Санал тоолох машиныг нэмэгдүүлэх шаардлага үүсэх үү, үүсэхгүй юу? Энэ дээр яригдсан болов уу? Товчхон хэлчих. Яригдаагүй бол яригдаагүй гэдгийг нь. Дараа нь тэрийгээ тусад нь яръя. 
Ж.Батсуурь: - Тэгэхээр энэ асуудал Э.Мөнх-Очир гишүүн хөндөж тавиад, тийм учраас энэ Сонгуулийн автоматжуулсан системийн тухай хуулийг хэлэлцэхийг хойшлуулах нь зүйтэй гэсэн санал гаргаж байсан. Энэний улмаас бид бас товчхон санал солилцсон л доо. Тэгэхээр ерөөсөө энэ Сонгуулийн автоматжуулсан системийг орон нутгийн, сумын, дүүргийн, аймгийн иргэдийн хурлын сонгуулийн санал тоолох явцад ашиглах тухай огт яригдаагүй. Зөвхөн Их Хурлын сонгуулийн тухай, тэгээд хамт нэг өдөр явагдсан ч гэсэн энэ нь бол өөрсдөө зайлшгүй одоо хэсгийн хороо, тойргийн хороо бүгд тус тусдаа явагдах учраас энийг бүх тэр шатны хурлын санал хураалтын хуудсыг тоолох боломжгүй юм, зөвхөн Их Хурлын сонгуулийн санал хураалт, хуудсанд ашиглах ийм асуудал учраас энэ хуулийг хэлэлцээд батлаад явах явдал бол тэрэнтэй огт ямар нэгэн тийм хамаарал үүсэхгүй гэдэг ийм тайлбарыг хийж байсан болно. 
Ж.Сүхбаатар: - Зарчмын зөрүүтэй саналыг, эхний санал байна. 

Нэг. Төслийн 4 дүгээр зүйлийн 4.1.2 дахь заалтын “хурууны хээг” гэснийг “биеийн давхцахгүй өгөгдөл /гарын хурууны хээ/-ийг гэж өөрчлөх гэсэн ийм зарчмын зөрүүтэй санал байна. Энэ зарчмын зөрүүтэй санал дээр санал хураалт явуулъя. 
За Р.Раш гуай. 

Р.Раш: - Энэ биеийн давхцахгүй өгөгдөл гэж ямар юм аа хэлээд байгаа юм бэ? 

Ж.Сүхбаатар: - Ж.Батсуурь гишүүн.

Ж.Батсуурь: - Энэ юу юм аа, манай хуулийн зөвлөх бид ярьж байгаад судалж үзээд тэгээд ерөөсөө нөгөө хууль дээр ингээд орсон байдаг юм байна. Биеийн давхцахгүй өгөгдөл гэж энүүгээр нь явах юм билээ. 

Ж.Сүхбаатар: - Аль хуулинд? 

Ж.Батсуурь: - Улсын бүртгэлийн ерөнхий хууль дээр тэгээд явчихсан. Тийм учраас хурууны хээ гэдэг тийм юугаар нөгөө Улсын бүртгэлийн ерөнхий  хууль дээр тийм..
Р.Раш: - Хурууны хээгээр чинь 1945 онд Монгол Улс тусгаар тогтнолоо авсан шүү дээ. Юунаас нь одоо..

Ж.Сүхбаатар: - Хурууны хээ чинь давхцдаггүй учраас давхцахгүй өгөгдөл гэж хууль зүйн нэр томъёогоор.

Д.Лүндээжанцан: - Хурууны хээ гэдэг байгаа юм байна. Хаалтанд. Хуруугүй хүн бол яах вэ гэдэг асуудал гарахаар юм уу, хуруу нь яг тэр хэсгээрээ түлэгдсэн мухар энэ тэр байх юм бол өөр хуруугаар нь ч байдаг юм уу гэдгээр. 

Ж.Батсуурь: - Биеийн давхцахгүй өгөгдөл гэж бас хуулийн хэллэг, нэр томъёо нь. Тэгээд гарын хурууны хээ гэж хаалтанд байгаа л даа. 

Р.Раш: - Хүн өөрөө давхцахгүй шүү дээ өөрөө. 

Д.Дондог: - Өөр өгөгдлүүд бас байгаа шүү дээ. Тэрийг яах вэ? 

Ж.Сүхбаатар: - Тэгэхдээ яах вэ энд тодотгож байна л даа. Биеийн давхцахгүй өгөгдөл дотор гарын хурууны хээ гэдгээ тодотгоод бичиж байгаа юм байна л даа. 

Р.Раш: - Хувь хүн, бие хүн, хүн ийм гурван ухагдахуун байдаг юм. Тэрийг яаж ялгах вэ? 

Ж.Сүхбаатар: - За Ж.Батсуурь гишүүн. 

Ж.Батсуурь: - Тэгэхээр энэ дээр юу шүү дээ, зүгээр хурууны, гарын хурууны хээ гэдгийгээ одоо тэр бусад хуульд заасан нэр томъёоны дагуу тодотгож өгч байгаа юм аа. Биеийн давхцахгүй өгөгдөл гэдэг өгүүлбэрээр. Яагаад гэвэл Улсын бүртгэлийн ерөнхий хуульд ингээд ороод батлагдаад одоо хэрэгжээд явж байгаа хууль. Тийм учраас бид энийг бас бусад хуулиудын нэр томъёотой. Технологи сайжрахаар цаашдаа заавал ганц хурууны хээгээр гэсэн юу бол байхгүй байж болох юм шүү дээ. Тэгэхдээ яах вэ тэрийг тодотгож өгч байгаа маягтай л юм. Энэ бол нэг их айхтар тийм зарчмын юу бол гарахгүй л дээ. 
Р.Раш: - За за. Солихын тулд л сольж байгаа юм байна. Түүнээс биш тэр нэг их сүрхий юм ч байхгүй юм шиг байна. 
Ж.Сүхбаатар: - За санал хураая. Дэмжиж байгаа гишүүд. Зарчмын зөрүүтэй нэгдүгээр саналыг дэмжиж байгаа гишүүд. 
11-ээс 10.  Энэ санал дэмжигдлээ. 

Хоёр. Төслийн “сонгуулийн автоматжуулсан системийг ашиглан энэ хуульд заасан мэдээллийн ажиллагаа явуулахдаа Үндсэн хуулиар баталгаажсан иргэний эрх, эрх чөлөөг хангах” гэсэн 5 дугаар зүйлийн 5.1.2 дахь заалтыг хасах гэсэн ийм санал байна. Энэ дээр гишүүд. 
Д.Лүндээжанцан: - Яагаад хасч байгаа юм бэ гэдгийг л тодруулчихъя. 

Ж.Батсуурь: - Энэ бусад зүйл заалтууд орсонтой давхцаж байгаа юм. Тийм учраас. 
Ж.Сүхбаатар: - За энэ асуудал дээр өөр. За саналаа хураая. Энэ асуудлыг дэмжиж байгаа гишүүд. 
11-ээс 10. Санал дэмжигдлээ. 

Гурав дахь санал. Төслийн 5 дугаар зүйлийн 5.1.6 дахь заалтыг дор дурдсанаар өөрчлөн найруулах:

“5.1.6. Сонгуульд ашиглаж байгаа сонгуулийн автоматжуулсан систем, мэдээллийн технологитой нэгэн зэрэг тухайн сонгуульд өөр автоматжуулсан систем, мэдээллийн технологийг ашиглахгүй байх;” гэсэн ийм санал байна. Энэ санал дээр. 
Тэгэхдээ санаа нь бол тэр автоматжуулсан системтэй өөр автоматжуулсан системийн мэдээллийн технологийг давхардуулан ашиглахгүй гэсэн санаа байна шүү дээ. Тэр давхардуулна ч гэдэг юм уу. Тийм ээ. Нэгэн зэрэг гэхгүйгээр. 
За энэ саналыг дэмжье. Бага зэрэг найруулга хийе. 
11-ээс 10. Энэ санал дэмжигдэж байна. 

Дөрөв. Төслийн “сонгуулийн автоматжуулсан системийн программ хангамж, санал авах техник хэрэгслэлийг сонгохдоо тэдгээрийн аюулгүй, найдвартай ажиллагааг харгалзах;” гэсэн 5 дугаар зүйлийн 5.1.12 дахь заалтыг хасах. Хэн асууж байна. Д.Энхбат гишүүн. 

Д.Энхбат: - Яагаад энэ заалтыг хасаж байгаа юм бол гэж. 

Ж.Батсуурь: - Энэ ер нь бол ойлгомжтой, ерөөсөө хуулийн үзэл баримтлал, зарчим бол энийг л шийдэж байгаа учраас энийг дахиж ийм байдлаар нуршаад байх шаардлагагүй гэж үзсэн юм. 

Ж.Сүхбаатар: - Нуршаад байх аа..?

Ж.Батсуурь: - Тийм..

Ж.Сүхбаатар: - Манай Сонгуулийн ерөнхий хорооныхон давхар хэл дээ. Энэ ямар учиртай юм. Дөрөв дэх санал дээр. Найдвартай ажиллагааг харгалзах гэсэн зарчмын л юм байгаа биз дээ. Тийм ээ. Энийг хасъя гэж байна. 
Д.Энхбат: - Үүрэг хүлээлгэхгүй гэсэн үг үү, хуулиар. 

Ж.Батсуурь: - Ерөөсөө байгаа. 

Д.Энхбат: - Биш ээ, энийг хасчихвал хуулиар биш ухамсраар шийдэн шийднэ гэсэн үг шүү дээ. 

Р.Раш: - Явж явж хамгийн гол нь юм биш үү наадах чинь.

Ж.Сүхбаатар: - За энэ дээр Н.Лувсанжав дарга аа, хасъя гэж байна шүү дээ. Ж.Батсуурь гишүүн бол сая энэ дээр давхардаж өмнөх юм нь дээр. Энэ чинь протоколд орох ёстой учраас. 
Н.Лувсанжав: - Манай Байнгын хорооны зөвлөх санал хэлсэн юм аа. Бид тэрийг авч болох юм гэж ойлгож байгаа. Энэ зүгээр энэ зүйл маань угаасаа ашиглах үндсэн зарчмуудыг нь зааж өгч байгаа юм. Тэгээд энэ зарчмууд дотор энэ техник хэрэгслэл сонгох, найдвартай ажиллагааг харгалзах асуудал бол яг зарчмын хэмжээнд томъёологдоход бас учир дутагдалтай байна гэдэг утгаар энийг хасъя гэж байгаа юм. 
Ж.Сүхбаатар: - Энэ чинь харин зарчмын..

Ж.Батсуурь: - Байгаа. 5.1.7 байгаа шүү дээ. 
Д.Энхбат: - Ерөөсөө сонгуулийн автоматжуулсан системийн номер үзүүлэлт бол энэ техникийн сонголт, түүний найдвартай ажиллагаа шүү дээ. Одоо асуудал энийг хуульд зааж өгөхгүйгээр ухамсарт найдаад орхино гэдэг, тэрийг бол зөвшөөрмөөргүй л байна. 
Н.Лувсанжав: - Хойно нөгөө аюулгүй ажиллагааг хангах гээд бүх юм нь байж байгаа. Тусдаа бүлэг байгаа юм. 

Ж.Сүхбаатар: - Ж.Батсуурь гишүүн. 

Ж.Батсуурь: - Энэ 5 дугаар зүйл дээр сонгуулийн автоматжуулсан системийг ашиглах үндсэн зарчим гэдэг дээр 5.1.7 дээр бүр тодорхой оруулчихсан байгаа юм л даа. Үндсэндээ бол бас давхардаад байгаа юм өөр бүлэгтэй. Сонгуулийн автоматжуулсан систем, мэдээллийн санд байгаа мэдээллийн аюулгүй байдлыг хангах гээд бүр заачихсан байгаа юм. 
Ж.Сүхбаатар: - Ер нь ойлгогдлоо. 

Д.Энхбат: - Найдвартай ажиллагаа, аюулгүй байдал хоёр шал хоёр өөр зүйл. 

Ж.Сүхбаатар: - Ер нь ойлгогдсон. За тэгвэл энэ. За Д.Лүндээжанцан дарга. 
Д.Лүндээжанцан: - Энэ бусад газар давхцаад байгаа гэдэг нь бол за аюулгүй ажиллагаа, найдвартай ажиллагаа, харгалзах байтугай байна шүү дээ тийм ээ, харгалзах гэдэг үг бүр хүч нь сулдаад байна. Хасах байтугай. Харгалзах гэдэг чинь одоо юу юм бэ? Харин энийг байна шүү дээ хангах гээд бүр ингээд оруулаад нэмээд өгчихвөл яасан юм бэ гэж. 
Ж.Сүхбаатар: - Үгүй үгүй энэ сонгохдоо гэж байгаа учраас сонгохдоо хангана гэдэг чинь байхгүй. Сонголтдоо харгалзаж үзэх гээд байгаа байхгүй юу. Тэгэхээр зүгээр энэ дээр энэ саналаа дэмжих дэмжихгүй дээр хураачихъя хэдүүлээ. Энэ саналыг дэмжиж.
Д.Энхбат: - Нэг санал байна. Д.Лүндээжанцан гишүүний санал үнэхээр зөв. Харгалзана гэдэг чинь одоо юу гэсэн үг юм. Өөрөөр хэлбэл тэрийг заавал хэрэгжүүлэх ёстой шүү дээ. Түүнээс харгалзах биш. 
Р.Раш: - Үндэс болгоно гэж хэлж болно.

Ж.Сүхбаатар: - За тэдгээрийн аюулгүй, найдвартай ажиллагааг үндэс болгоно. Энэ саналыг эхлээд хасах уу, хасахгүй юу гэдгээр хураачихъя. Тэгээд хасагдахгүй үлдвэл найруулгаа хийе. Тийм ээ. Энэ саналыг дэмжиж байгаа гишүүд, хасъя гэсэн саналыг дэмжиж байгаа гишүүд гараа өргөх үү. 
11-ээс 1. Энэ дэмжигдсэнгүй. 

Тэгэхээр энэ үлдэхдээ зүгээр энэ саналыг 5.1.12 дахь заалтыг манай ажлын хэсгийн улсууд тэдгээрийн аюулгүй найдвартай ажиллагааг харгалзах гэдгийг хангах эсвэл үндэс болгох гэдэг энэ хууль зүйн талаас нь энэ үгээр нь найруулаад энийг үлдээе. 
Ж.Батсуурь: - За тэгье тэгье. 

Ч.Сайханбилэг: - Д.Лүндээжанцан даргын санал дээр дахиад нэг санал хэлчихье. Тэр харгалзах гэдгийг хангах болох хэрэгтэй. Хоёрдугаарт, тэр зөвхөн сонгохдоо гээд нэг процесс оруулчихсан. Тэр сонгохдоо гэдэг үгийг авчихмаар байна. Ерөөсөө бүх үйл ажиллагааны туршид хэрэглэж байхад чинь. Тийм учраас авах техник хэрэгслэлийн аюулгүй, найдвартай ажиллагааг хангах гэдэг үндсэн зарчмаараа л явъя гэж. 
Ж.Сүхбаатар: - Тэрийг гишүүд. Тэгвэл энүүгээр нь санал хураачихъя. Тэгэх үү. Тэгвэл таны саяны найруулсаныг дэмжиж байгаа бол Ч.Сайханбилэг гишүүний саналаар санал хураачихъя. Энэ бас арай өөр болоод явчихлаа. Сонгохдоо биш ерөөсөө сонгуулийн автоматжуулсан системийн программ хангаж, санал авах техник, хэрэгслэлийн аюулгүй найдвартай ажиллагааг хангах гэсэн ийм маягаар найруулга, зарчмын зөрүүтэй санал гэж үзээд санал хураалгая. Тэгэх үү. За энэ саналыг дэмжиж байгаа гишүүд. 
11-ээс 10. 

Хангах гэдгийг. Зүгээр зарчим юм байна л даа. Хангах гээд л зарчим байх юм байна. 
Тав дахь санал. Төслийн “сонгуулийн автоматжуулсан системийг боловсронгуй болгох хөтөлбөрийг батлах” гэсэн 6 дугаар зүйлийн 6.1.3 дахь заалтыг хасах гэсэн санал байна. Хөтөлбөр батлах гэсэн юм байсан юм байна. Тийм ээ. 6.1.3 дахь заалтыг хасах. Энийг Ж.Батсуурь гишүүн ерөнхийдөө хэлчих үү. Хөтөлбөр батална гэдгээ хасъя гэж байгаагаа. 
Ж.Батсуурь: - Энэ Сонгуулийн ерөнхий хорооны өөрийнх нь үндсэн зарчимтай нь давхцаж байгаа учраас дахиад хөтөлбөр батлах шаардлагагүй гэж үзэж байна. 9.2.4. Сонгуулийн автоматжуулсан систем. 
Ж.Сүхбаатар: - Улсын Их Хурлын бүрэн эрхээс л хасаж байгаа юм байна шүү дээ. Тийм ээ тийм. 
Ж.Батсуурь: - Сонгуулийн ерөнхий хорооны бүрэн эрхээс. Энэ дээрээ байгаа юм. 

Ж.Сүхбаатар: - Хууль гарч байгаа учраас. Тийм ээ. Энэ саналыг дэмжиж байгаа гишүүд. 

11-ээс 10. Тав дахь санал дэмжигдэж байна. Хасагдлаа. 

Зургаа. Төслийн 7 дугаар зүйлийн 7.1.1 дэх заалтыг дор дурдсанаар өөрчлөн найруулах: 

“7.1.1. Сонгуулийн автоматжуулсан системийн хэвийн ажиллагааг хангахад шаардлагатай дэмжлэг, туслалцаа үзүүлэх;” гэж өөрчлөн найруулж байгаа юм байна. Тэр нь юу байсныг өөрчилж байгаа юм бол. За найруулж байгаа юм байна. Тийм ээ. Энэ саналыг дэмжиж байгаа гишүүд 

11-ээс 10. Энэ санал дэмжигдлээ. 

Долоо. Төслийн 9 дүгээр зүйлийн 9.1 дэх хэсгийн “сонгуулийн автоматжуулсан системийн захиалагчийн үүргийг гүйцэтгэж,” гэснийг хасах гэсэн санал байна. 

Энэ дээр энэ захиалагчийн үүргийг гүйцэтгэж гэдэг чинь 9.1 дээр юу байлаа. Ж.Батсуурь гишүүн ээ. За Н.Лувсанжав дарга. 

Н.Лувсанжав: - Энэ техник, хэрэгслэлийг авах захиалагчийн үүргийг заавал Сонгуулийн ерөнхий хороо гэхгүйгээр бас үйлчилгээ, зөвлөх үйлчилгээ үзүүлэх компани, захиалагчийн үүрэг гүйцэтгэх зэрэг хуулийн олон боломж байна л даа. Тэрийг хаагдуулахгүй гэсэн үүднээс л энийг хасъя гэж байгаа юм. 
Ж.Сүхбаатар: - Р.Раш гуай. 

Р.Раш: - Ер нь тодорхой, тэгээд Сонгуулийн ерөнхий хороо бусад руугаа жаахан түлхээд, тэгээд иймэрхүү маягтай болчих юм биш үү наадах чинь. Энэ юмыг чинь эцсийн эцэст ухаандаа одоо Сонгуулийн ерөнхий хороо л хариуцна шүү дээ. Энэ автоматжуулсан системийн ажил. Энүүгээр тоолох барих бүх юмыг танайх хариуцна. Танайх хуулиа оруулж батлуулж байгаа. Тэр хувийн компани руу заагаад хэрэггүй л дээ. Тэр яаж ч мэднэ. 
Н.Лувсанжав: - Ер нь бол ийм. Захиалагч гэдэг чинь эцсийн эцэст цаад талдаа бүр худалдаж авах эзэн нь бол мэдээж Сонгуулийн ерөнхий хороо байна. Тэр ажлыг чинь мэдээллийн технологийн мэдлэг, боловсон хүчин, чадавхитай тийм компани нь захиалагчийн үүрэг гүйцэтгүүлэх гэдэг асуудал чинь бас гэрээний үндсэн дээр явна шүү дээ. Бас адилхан. Тэгээд тэр компани нь бас хяналтаа тавих нь мэргэжлийн байгууллага хяналт тавих нь хамаагүй тодорхой байдаг л байхгүй юу. Одоо бусад байгууллагууд дээр хэрэглэж байгаа гэрээ ч гэсэн тийм л маягаар явж байгаа шүү дээ. Тийм учраас зүгээр энэ боломжийг нь юу юугүй хасаад яах вэ. Сонгуулийн ерөнхий хороо захиалагчаас хэзээ ч бултахгүй. 
Р.Раш: - Эдгээр агуулга чинь танай л асуудал шүү дээ, ер нь. 

Н.Лувсанжав: - Тэр бол хэзээд манай асуудал байна. 
Р.Раш: - Тийм. Хэзээд танай асуудал. Бултаад хэрэггүй байх аа. 

Д.Энхбат: - Захиалагч, гүйцэтгэгч, нийлүүлэгч гээд функцүүдийг салгаад үзвэл Сонгуулийн ерөнхий хороо захиалагч байхаас өөр ямар ч арга байхгүй. Яагаад гэвэл Монгол Улсын сонгуулийг амжилттай явуулахын тулд өөрийн шаардлагаа тулгана шүү дээ. Тэр чинь тийм учраас Сонгуулийн ерөнхий хороо бол 100 хувь захиалагч байна. Гүйцэтгэгч нь өөр байгууллага байж болно. Нийлүүлэгч нь өөр байгууллага байж болно шүү дээ. Захиалагч бол Сонгуулийн ерөнхий хороо байх ёстой. 
Ж.Сүхбаатар: - Асуулт юм уу, санал юм уу? За санал. Энэ дээр өөр асуулттай гишүүн байхгүй бол энэ саналыг дэмжиж байгаа гишүүд гараа өргөе. 

11-ээс 9. Энэ саналыг дэмжиж байна. 

Найм. Төслийн 9 дүгээр зүйлийн 9.2.1 дэх заалтын..

Р.Раш: - Дарга аа. Энэ саяынх буруу явчихлаа шүү дээ. Эднийх. Тэгвэл одоо тэгээд яах юм бэ энэ чинь. Сонгуулийн ерөнхий хороо, энэ чинь юм аа захиална шүү дээ. Тэрнийхээ хариуцлагыг хүлээнэ шүү дээ. 
Ж.Сүхбаатар: -  Энэнийг хаслаа ч захиалагчийн үүргээс зугтааж байгаа биш захиалагчийн үүргийг гүйцэтгэж болно гүйцэтгэхгүй ч байж болно гэдгийг тайлбарлаад байна л даа. 
Р.Раш: - Эцсийн эцэст 24.0 тэрбум төгрөг. 
Д.Энхбат: - Захиалагчийн хариуцлагыг хэн хүлээх вэ гэж байхгүй юу. Өөрөөр хэлбэл буруу техник ирэхэд хариуцлагыг нь хэн хүлээх вэ гэж байгаа юм. Сонгуулийн ерөнхий хороо хүлээхгүй гэж шийдвэр гарч байна шүү дээ. 
Ж.Сүхбаатар: - Д.Энхбат гишүүн ээ, энэ ийм байгаа юм. Улсын Их Хурал төсөв баталдаг юм. Улсын Их Хурал төсөв батлахдаа Сонгуулийн ерөнхий хорооны даргын төсвийн багц гээд заагаад өгчихсөн тохиолдолд бол Сонгуулийн ерөнхий хороо үндсэндээ захиалагчийн үүргээ гүйцэтгэж байна. Тэгээд төсвийн багц. Тэрийг чинь Улсын Их Хурал дараа нь шийднэ шүү дээ, жил болгон, тэр сонгуулийн чинь үеэр. Тэгээд Сонгуулийн ерөнхий хороо тэр дээр магадгүй одоо түрүүн би сая хэлж байна асуудал гарч ирвэл юу юм бэ гэхээс биш шууд зугтаад явчих боломж бол байхгүй. Яагаад гэвэл төсвийн ерөнхийлөн захирагчийн багцад л Улсын Их Хурал оруулчихна шүү дээ. Батлаад өгчихнө шүү дээ. 
Харин сая Сонгуулийн ерөнхий хорооны дарга дахиад хэл дээ та. Наадахаа тодруулаад бас. 
Н.Лувсанжав: - Бид бол энэ саналыг хуучнаараа байсан ч бид хариуцлагаас бултаад байх юм байхгүй, энэ дээр. Ер нь бол цаашаа энэ хуулийн концепци юу юм бэ гэвэл Сонгуулийн ерөнхий хорооны мэдээллийн технологийн төв гэж байгууллага байгуулагдана шүү дээ хойно. Тэр төв бол ер нь цаашаа бүх техник, тоног төхөөрөмж, энэ бүх юм аа хариуцаад явах субъект болж ирнэ, цаашаа. 
Ж.Сүхбаатар: - Таны хэлдэгээр хасахгүй байж болох юм уу? 

Н.Лувсанжав: - Хасчихад одоо бидэнд харшлаад байх юм байхгүй. 

Ж.Сүхбаатар: - Д.Энхбат гишүүн. 

Д.Энхбат: - Би энэ талаар нэг санал хэлье. Та бол техникийн найдвартай ажиллагаа, зөв ажиллагаа, яг техникийнх нь хариуцаад байна шүү дээ. Улс төрийн асуудал гарвал яах вэ, Жишээлбэл буруу тоолоод. Техникийн параметрүүд буруу. Би юу хэлэх гэсэн юм бэ гэвэл ямарваа нэгэн системийг нэгдүгээр хүн нь л хариуцдаг юм. Хэзээ ч дараа дараагийн хүмүүс. Байшинг ч гэсэн. Би юу хэлэх гэсэн юм бэ гэвэл энэ буруу ажилласан үед хэн хариуцах юм бэ гэдгийг л асууж байгаа байхгүй юу. Та бол сонгуулийн ерөнхий хороо хариуцахгүй гэж хэлж байна шүү дээ. Одоо асуудал бол хэн захиалахдаа биш. Бүх юм буруутахад хэн хариуцах вэ гэж асууж байгаа байхгүй юу. Та бол хэдэн техникийнхээ инженерийг хэлээд байна шүү дээ. Үгүй шүү дээ энэ чинь. 
Ж.Сүхбаатар: - Д.Энхбат гишүүн ээ, ингэе. Манай бусад гишүүд юу гэж үзэж байна. Энэ саналыг одоо хасах гэсэн саналыг сая бид дэмжчихлээ. Тэгээд эндээс Р.Раш гуай, Д.Энхбат гишүүн хоёр энэ санал бол одоо буруу санал гээд байна. 

Зүгээр сая бол Сонгуулийн ерөнхий хороон дарга бол хасчихсан ч болно, хасахгүй байсан ч болно маягийн юм яриад байна л даа. Тэгэхээр дахиад саналаа хураачихъя. Тэгэх үү. За тэгвэл тэгээд энэ саналыг, хасъя гэсэн саналыг дэмжиж байгаа гишүүд гараа өргөх үү. Дэмжихгүй бол энэ санал үлдэх нь байна шүү дээ. 

11-ээс 1. Тэгвэл энэ санал үлдлээ. 


Энэ саналыг ер нь бол та хэд, бас та хэдэд хэрэгтэй байх. Бас З.Энхболд гишүүн бүртгэлийн юутай холбоотой гээд тас тас салгах гээд гүйгээд байсан. Захиалагчийн үүрэг нь танай дээр өөрөө үлдэх нь зөв байх. 

Найм. Төслийн 9 дүгээр зүйлийн 9.2.1 дэх заалтын “сонгуулийн хууль тогтоомжтой нийцүүлэн” гэснийг хасах гэж байна. Энэ дээр Д.Дондог дарга. 


Д.Дондог: - Энэ заалт ч бас, энэ заалт дээр ч асуулт байна. Өмнөх заалтуудтай холбогдуулаад ер нь яг нөгөө хуулийнхаа юутай холбогдуулж тайлбар өгөхгүй бол, зүйл заалттай холбогдуулж тайлбар өгөхгүй бол ингээд харахаар дандаа хэрэгтэй заалт л хасагдах гээд байна шүү дээ. Тэгээд зарим нь сая буцаж ороод ингээд байх юм. Ямар учиртай юм бэ? Энэ одоо ямар өгүүлбэртэй холбоотой байна. Яг энэ заалтаар бол Сонгуулийн хууль тогтоомжтой нийцүүлэн гэснийг хасчихаар зэрэг нийцэхгүй байж болно гэсэн агуулга л цаана нь үлдчихгээд байна шүү дээ. Яг саяны тэр нөгөө нэг хариуцлага хүлээхгүй, захиалагч нь биш байна гэдэгтэй яг адилхан ийм заалтууд орж ирээд хасагдаад байх юм. Тэгээд одоо манай зөвлөх тэгж зөвлөөд байгаа юм уу, хэн нь одоо ингээд байгаа юм бэ? Ямар учиртай. Итгэл үнэмшил багатай санал өгөөд байна шүү дээ бид нар бол. Дандаа хэрэгцээтэй саналууд нь хасагдаад байгаа юм шиг санагдаад байна шүү дээ. 

Ж.Сүхбаатар: - Ж.Батсуурь. 


Ж.Батсуурь: - Тэгэхээр энэ Сонгуулийн хууль, тогтоомж чинь нийцүүлэн гэж. Ерөөсөө хуулийнх нь өөрийнх нь үндсэн зарчим, өөрийнх нь юу чинь нийцсэн байх ёстой шүү дээ. Тийм учраас энийг дахиад л нийцүүлэн нийцүүлэн, хууль тогтоомжтой нийцүүлэн гээд байх шаардлагагүй. Зүгээр л. 

Ж.Сүхбаатар: - Тэгвэл одоо энэ чинь тэгвэл найруулгын юм нь дээр л. 


Д.Дондог: - Энэ ийм байна шүү дээ. Одоо ямар зүйл наадах дээр чинь нийцүүлээд нийцэхгүй болох гээд, нийцүүлэхгүй гэсэн ийм санаагаар хасах гээд байгаа юм бэ гэдэг л асуудал гарч ирээд байна шүү дээ. Тэрийг нь тайлбарлаад өг гээд байна л даа. Дор дор нь. 

Зүгээр одоо ерөнхий зарчмаараа бол мэдээж хэрэг тийм байгаа. Тэгэхдээ энэ өгүүлбэрийг авчихвал цаана хор уршиг юу байна вэ, ямар зүйл заалтыг нь энэтэй нийцүүлэхгүй хасч байгаа юм бэ гэдэг асуудал гарч ирэх гээд байна. 

Д.Энхбат: - Сонгуулийн автоматжуулсан систем гэж техникийн хэллэг байна шүү дээ. Энэ дээр hardware гээд техник, software буюу программ хангамж, humanware буюу гадна талын журам, технологи, хууль. Энэ бүгд чинь нийлж байж нэг систем. Тэгэхээр энэ бүгдийг нэг архитектор, нэг байгууллага л хариуцна. Тийм учраас энийг хасна гэдэг чинь өөрөө бүх системийг 3 хуваана, хэд хувааж байна гэсэн үг шүү дээ. Ингэж болохгүй шүү дээ. 
Ж.Сүхбаатар: - Ж.Батсуурь гишүүн. Тэгээд саналаа хураана. 

Ж.Батсуурь: - Хэрвээ энийг авахгүй юм бол ганцхан сонгуулийн хууль тогтоомжтой нийцүүлэн гэдэг үг нь бол өөрөө учир дутагдалтай болж байгаа байхгүй юу. Тийм учраас Үндсэн хууль, бусад холбогдох хууль, журам ч гэдэг юм уу, маш дэлгэрэнгүй оруулах өгөх шаардлагатай. Зүгээр л ганцхан сонгуулийн хууль гэдэг бол хангалттай биш байхгүй юу. 
Ж.Сүхбаатар: - За энэ саналыг, хасъя гэсэн саналыг дэмжиж байгаа гишүүд гараа өргөх үү. 

11-ээс 1. Энэ санал хасагдахгүй үлдлээ. 

Ес. Төслийн 9 дүгээр зүйлийн 9.2.5 дахь заалтыг дор дурдсанаар өөрчлөн найруулах: 

“9.2.5. сонгуулийн автоматжуулсан системийг ашиглахтай холбогдсон шаардлагатай асуудлыг холбогдох төрийн байгууллагаар шийдвэрлүүлэх арга хэмжээг авах;” гэсэн ийм санал байна. Энэ ч ойлгомжтой юм шиг байна. 
Энэ саналыг дэмжиж байгаа гишүүд гараа өргөх үү. 

11-ээс 6. Энэ санал дэмжигдэж байна. 

Төслийн 10 дугаар зүйлийн 10.4 дэх хэсгийн, 18 дугаар зүйлийн 18.1.1 дэх заалтын “гишүүн, ажилтан” гэснийг “дарга, нарийн бичгийн дарга, гишүүн, ажилтан” гэж тус тус өөрчлөх гэсэн ийм заалт байна. Энэ саналыг дэмжиж байгаа гишүүд гараа өргөнө үү. 

11-ээс 6. Энэ санал дэмжигдэж байна. 

Арван нэг. Төслийн 12 дугаар зүйлийн 12.3.7 дахь заалтын “үнэмлэх” гэснийг “ашиглах эрхийн гэрчилгээ” гэж өөрчлөх гэсэн юм байна. 
Ашиглах эрхийн гэрчилгээ гэдгээ Ж.Батсуурь гишүүн тайлбарладаа. 
Ж.Батсуурь: - За Н.Лувсанжав дарга тайлбарлачих наадахаа. Н.Лувсанжав дарга. 
Н.Лувсанжав: - Автоматжуулсан системтэй ажиллах хүмүүст бол сургалтад хамруулаад, тэрийг ашиглах эрхийн гэрчилгээ гэж өгнө. Сертификат. Үнэмлэх бол зүгээр тухайн Дорж уу, Дондог уу гэдгийг тодорхойлсон юм болчихоод байгаа байхгүй юу. Цаана нь техниктэй ашиглах эрхтэйгээ холбогдох өгөхгүй байгаа юм. Тийм учраас нэр томъёог нь нэг болгоод ашиглах эрхийн гэрчилгээ гэж хэлье гэж байгаа юм. 
Ж.Сүхбаатар: - За үнэмлэх гэдгийг бол сертификат гэж ойлгож өөрчилье гэж байгаа юм байна л даа. За энэ саналыг дэмжиж байгаа гишүүд гараа өргөнө үү. Гэрчилгээ, үнэмлэх биш юм байна. 
11-ээс 8. Энэ санал дэмжигдэж байна. 

Арван хоёр. Төслийн 14 дүгээр зүйлийн 14.2 дахь хэсгийн “хөдөлмөрийн” гэснийг хасах гэсэн санал байна. 
Энэ бол хөдөлмөрийн гэрээ байгуулахгүй зүгээр шууд гэрээний үндсэн дээр ажиллах гэсэн маягаар хийж байгаа юм байна. Тийм ээ. Энэ зөв байх. Энэ саналыг дэмжиж байгаа гишүүд. 
11-ээс 7. Энэ санал дэмжигдэж байна. 

Арван гурав дахь санал. Төслийн 17 дугаар зүйлийн 17.4 дэх хэсгийн “сонгуулийн хууль” гэснийг “холбогдох хууль” гэж өөрчлөх гэсэн ийм санал байна. Энэ саналыг дэмжиж байгаа гишүүд. 
11-ээс 8. Энэ санал дэмжигдлээ. 

Арван дөрөв. Төслийн 18 дугаар зүйлийн 18.1.2 дахь заалтыг дор дурдсанаар өөрчлөн найруулах: 
18.1.2. иргэн сонгогчдын нэрийн жагсаалтад байгаад өөрийн хувийн мэдээлэл болон энэ хуулийн 18.2-т заасан нийтэд ил байх мэдээллийг авах;” гэж байна. Энэ одоо юу гэсэн үг вэ. Өөрийн хувийн мэдээлэл. Тэр ил байх гэдгээ арай өөр. Энэ саналыг дэмжиж байгаа гишүүд. 
11-ээс 9. Энэ санал дэмжигдэж байна. 

Арван тав. Төслийн “Сонгуулийн автоматжуулсан хэрэгслийг ашиглан бэлтгэсэн цахим баримт бичигт зохих албан тушаалтан цахим гарын үсэг зурснаар хүчин төгөлдөр болно.” гэсэн 19 дүгээр зүйлийн 19.2 дахь хэсгийг хасах гэсэн санал байна. Энийг Ж.Батсуурь гишүүн тайлбарладаа. Цахим гарын үсэг зурснаар хүчин төгөлдөр болно гэдгийг нь ингэсэн. Одоо чинь нөгөө цахим гарын үсгийн хууль нь батлагдаагүй яг хэлэлцэгдээд явж байгаа шүү дээ. 
Ж.Батсуурь: - Тийм. Батлагдаагүй байгаа учраас одоо энэ наана нь ингэж оруулж болохгүй байх л даа. 

Ж.Сүхбаатар: - Энэ дээр Д.Энхбат гишүүн. Цахим баримт бичигт чинь юу..

Д.Энхбат: - Хамгийн том асуудал бол цаасан дээрх баримт бичиг, цахим баримт бичиг хоёр зөрвөл яах вэ гэдгийг ярих ёстой байхгүй юу. Өөрөөр хэлбэл зөрвөл хуулийн хувьд оргинал нь яг хүчинтэй байх юм уу, цахим. Цаасан тамга дарсан нь хүчинтэй юм байх юм уу гэдэг маш том маргаан үүснэ. Тэгэхээр энийг Сонгуулийн ерөнхий хороо яг ийм байдлаар засч болохгүй. Хэрвээ цахим гарын үсэг батлагдахгүй ээ гэж одоо наана нь төсөвлөж байгаа бол яг энэ маргааныг яаж шийдэх вэ гэдгээ одоо бодохгүй бол. Хамгийн том маргаан эндээс гарна шүү. Миний бодлоор. Ерөөсөө мэдээллийн сан, цахим хэлбэр нь цаасан хэлбэртэйгээ зөрнө. Энэ үед л маш том маргаан үүснэ. Цахим хэлбэрийг шүүх бол албан ёсоор баримт гэж үзэхгүй шүү дээ. Тэгэхээр бүх хуурамчаар хийх боломж нээгдэнэ гэсэн үг байхгүй юу. 
Ж.Сүхбаатар: - Ж.Батсуурь гишүүн. 

Ж.Батсуурь: - Тэгэхээр энэ дээр энэ цахим гарын үсэг зурснаар гэж. Өнөөдөр хуулийн хэллэгээр хууль хүчин төгөлдөр болоогүй байгаа нөхцөлд энэ хуульд зайлшгүй цахим гарын үсэг гэдэг юуг оруулах боломжгүй болчихож байгаа юм л даа. Хэрвээ одоо батлагдах юм бол юу гэдэг юм тэр батлагдах гэж байгаа цахим гэдэг хууль дээрээ нэмэлтээр оруулах юм уу? Одоо бол зүгээр тэр нөгөө бодитоор гарын үсэг зурж хүчин төгөлдөр болгох юу нь бол хэвээрээ байж байгаа шүү дээ. Гэтэл цахим гарын үсэг гэдэг үг нь өөрөө хуульчилж орж ирээгүй байгаа. 
Ж.Сүхбаатар: - Цахим гарын үсэг хүчин төгөлдөр болбол төрийн үйл ажиллагаанд байгууллагууд өөрөө хэрэглэгдээд явчих учраас тэр хуулийн зохицуулалт үйлчлэх байх гэж ойлгож болох байх. Тийм ээ. 

Ж.Батсуурь: - Тийм. 

Ж.Сүхбаатар: - Тэгвэл энэ үүднээс нь хасъя гэсэн саналыг..

Д.Энхбат: - Дахиад нэг юм хэлчихмээр байна. Одоо бол, хэрвээ автоматжуулсан системд бүрэн орлоо гэж бодъё. Тийм ээ. Хэрвээ яг энэ заалтыг хэрэглэхгүй, цахим гарын үсэг хэрэглэхгүй бол тэр системд чинь байгаа бүх мэдээлэл албан ёсоор хууль бус байхгүй юу. Аль ч шүүхийн заргад тэрийг чинь албан баримт гэж үзэхгүй шүү дээ. Тэгэхээр одоо бүх баримтын цаасан дээрхи хувилбараар явна гэсэн үг. Энэ хоёрын завсар маш том будлиан үүснэ. Тэгэхээр одоо ганцхан зам бий. Энэ электрон баримтуудыг л албан ёсоор төрийн баримт болгож цахим гарын үсгийн хуулийг гаргахаас өөр арга байхгүй. Хэрвээ эсрэг тохиолдолд энэ автоматжуулсан системийн доторхи бүх юм бол хууль бус болно. 
Ж.Сүхбаатар: - За яах вэ санал тоолох гээд асуудлууд нь байгаа л даа. 

Ж.Батсуурь: - Гишүүн ээ. Тэгэхээр цахим гарын үсгийн тухай хууль чинь гарчихаар аяндаа хуульчлагдаад, автомат хэрэгжээд явчихна шүү дээ. Тийм учраас энд дахиж тодотгол шаардахгүйгээр тэртээ тэргүй одоо өөрийн чинь хэлж байгаа юу бол гарын үсгийн хууль нь өөрөө батлагдчихаар шууд тэр хууль нь, зүйл заалт нь үйлчлээд явчихна. Шууд үйлчлээд явчихна. 
Ж.Сүхбаатар: - За энэ ойлгогдож байна. Хасах саналыг дэмжье гэсэн гишүүд. 
11-ээс 3. Энэ санал дэмжигдсэнгүй. 

Арван зургаа. Төслийн 19 дүгээр зүйлийн 19.3 дахь хэсгийг дор дурдсанаар өөрчлөн найруулах: 

“19.3. Цахим хэлбэрээр үйлдсэн санал хураалтын дүнгийн товчоо, бусад тоон мэдээлэл бүхий хүснэгт, тэмдэглэл, нэгтгэлд авагдсан цахим баримт бичгийн жинхэнэ эсэхийг урьдчилан шалгана.” гэсэн ийм санал байна. Энэ саналыг дэмжиж байгаа гишүүд гараа өргөх үү. 

11-ээс 7. Энэ санал дэмжигдэж байна. 

Арван долоо. Төслийн 20 дугаар зүйлийн 20.3, 20.4 дэх хэсгийн “нээлттэй түлхүүрээр” гэснийг хасах гэж байна. 

Д.Энхбат: - Дарга аа, нэг санал хэлэх гэсэн юм. Одоо бид нар яг цаашдаа ингээд бүх хууль маань цахим гарын үсгийг оролцуулахгүйгээр явах, оролцуулах гэдэг л зарчмын асуудал гараад байна шүү дээ. Эд нар бол, ажлын хэсэг бол оролцуулахгүйгээр бүгдийг нь буцаагаад засаж байгаа юм байна. 
Ж.Сүхбаатар: - Үгүй үгүй. Яах вэ зүгээр одооны хуультайгаа нийцүүлэх ёстой байдаг учраас гараагүй хуультай нь гарна гэж тооцоод, үндсэн хууль нь нөгөө гол хууль гараагүй байхад гарна гээд ингээд бусад хуультайгаа зөрчил үүсэх нь байна шүү дээ. 

Д.Энхбат: - Дараа нь засах нь байна шүү дээ. Тийм ээ. 
Ж.Сүхбаатар: - Тийм. Тэгж л засна л даа. Нөгөө гол хууль нь гараагүй байна л даа. Тэр чинь цахим гарын үсэг гэдэг чинь тэр нь гол хууль болоод явчихна шүү дээ. 
Нээлттэй түлхүүрээр гэснийг хасах гэж байна. Энэ ямар учиртай юм. Нээлттэй түлхүүр, хаалттай түлхүүр.
Н.Лувсанжав: - Сая цахим гарын үсэг энэ тэр гээд байна. Тийм ээ. Энэ чинь бол ерөөсөө технологийн юм аа бид хуульчлах гээд байгаа байхгүй юу. Тийм учраас тэрнээсээ зайлсхийгээд. Тэртээ тэргүй хууль нь гарна. Дараа нь технологи нь тодорхой болно. Тэр үедээ бид шаардлагатай үед нь хэрэглээд явчихна л даа. Журам заавраараа зохицуулаад. Ер нь бол тэр цахим, энэ түрүүчийн 19.2 гэдэг чинь 1 дээр нь угаасаа баримт бичиг ямар үед хүчин төгөлдөр болох вэ гэдгийг нь хэлчихсэн байж байгаа. Тийм давхардлыг нь арилгах үүднээс саналууд гаргаад байгаа юм. 
Ж.Сүхбаатар: - Нээлттэй түлхүүр гэдгийг хасъя гэсэн саналыг дэмжиж байгаа гишүүд гараа өргөнө үү. 

11-ээс 8. 

Яах вэ энэ ер нь тэгээд шинэ шинэ технологийн юмнууд бидний хувьд танин мэдэхүйн талаасаа бас сонин юмнууд байгаа л даа. 

Арван найм. Төслийн “сонгуулийн автоматжуулсан систем, түүний бүрдэл хэсгийг ашиглах журмыг зөрчигчдөд хүлээлгэх хариуцлагыг тодорхой болгож хуульчлах;” гэсэн 21 дүгээр зүйлийн 21.2.10 дахь заалтыг хасах гэж юм байна. Энэ дээр Ж.Батсуурь гишүүн. 
Ж.Батсуурь: - Тэгэхээр энэ өөрөө тодорхой биш. Зүгээр хүлээлгэх хариуцлага нь бол бусад хуулиудаар, бүх юмаар тодорхой байгаа учраас..
Ж.Сүхбаатар: - За тийм байх. 

Ч.Сайханбилэг: - Нэг ийм байна Ж.Сүхбаатар дарга аа. Энэ бид нар нөгөө хууль батлагдаагүй гэдгээр, Цахим гарын үсгийн хууль батлагдаагүй гэдгээр энэ дээр байх ёстой чухал заалтуудаа хасаад яваад байна л даа. Тэгээд бас Ж.Батсуурь гишүүний, ажлын хэсгийн ахлагчийн хэлээд байгаа шиг Цахим гарын үсгийн хууль батлагдахаар бид нар бас автоматаар бас хэрэгжээд унах ч юмнууд биш. Тэгэхээр би ямар санал гаргах гээд байна вэ гэхээр энэ хуулийн төгсгөлд ажлын хэсэг дахиж боловсруулж оруулж ирээд энэ хуулийн төслийн тэдийн тэд, тэдийн тэд гээд саяны хоёр гурван заалтыг үндэслээд энд эдгээр заалтуудыг Цахим гарын үсгийн тухай хууль батлагдсан өдрөөс эхлэн хүчин төгөлдөр дагаж мөрдөж эхэлнэ гэдэг ч юм уу, нэг ийм юутай явуулахгүй бол бид нар ингэж автоматаар явуулж болохгүй. 
Ж.Сүхбаатар: - За санааг нь ойлголоо. Ингэе. Ер нь цахим гарын үсгийн ажлын хэсгийг З.Энхболд гишүүн ахлаад явж байгаа. З.Энхболд гишүүнтэй манай ажлын хэсгийн ахлагч бол бас уулзаад бас энийгээ ер нь уялдуулаад. Тэгээд одоо саяны хэлдэг, Ч.Сайханбилэг даргын хэлдэгээр зөв байна уу, эсвэл одоо энэ хоёр ажлын хэсгийн ахлагч уулзаад томъёоллоо тодорхой хэмжээгээр эцсийн хэлэлцүүлэгт гэдэг юм уу оруулах уу. З.Энхболд гишүүн. 
З.Энхболд: - Цахим гарын үсгийн хууль 2 дахь жилдээ явж байгаа. Тэгээд одоо түрүүчийн ажлын хэсэг бол Засгийн газар луу буцаасан. Буцаасан шалтгаан нь наадмын өмнө буцаасан л даа. Буцаасан шалтгаан нь бол цөөхөн хэдэн компани хэрэглэхээр оруулж ирснийг бүх хүн хэрэглэхээр болгож өөрчил гээд зарчим өөрчлөгдсөн учраас Засгийн газар одоо шинэ тараагдах иргэний үнэмлэх дотор хүн болгонд хүчинтэй 2 жилийн цахим гарын үсгийг үнэгүй өгөхөөр болгоод тэгээд оруулж ирж байгаа. 
Ж.Сүхбаатар: - Цахим гарын үсэг үнэгүй өгнө өө..?

З.Энхболд: - Цахим үнэмлэх дотор нь гарын үсгийн кодыг нь хийж өгч байгаа юм. Тэгэхээр бүх хүн, иргэн заавал өөрийн биеэр очилгүйгээр хаана нэгэн газар тэр компьютерын цаана байна гэдгээ ингэж баталгаажуулах боломжтой болж байгаа. Тэгээд энэтэй холбогдуулан төрийн 30-аад үйлчилгээг заавал өөрийн биеэр очилгүйгээр авч болдог боломж нээгдэж байгаа. Тэгээд энэтэй холбоотой олон зүйл хийгдэж байгаа л даа. Тэрний нэг хэрэглээ нь бол сонгогчийн бүртгэл ч юм уу байж болно гэсэн байгаа  юм. 
Нэгэнт ажлын хэсгийн гаргасан шаардлагын дагуу Засгийн газар хуулиа өөрчлөөд оруулаад ирсэн учраас одоо энэ төсвөөс өмнө батлагдчих байх гэж бодож байгаа юм. 

Ж.Сүхбаатар: - За ямар ч гэсэн сая протоколд тэмдэглэсэн. Ойлгосон бол энэ хуулийн төсөлд байгаа зарим нэг асуудлууд нь Цахим гарын үсгийн тэр хуультай уялдах юм байвал ажлын хэсгийн шатанд нь уулзаад яриад, тэгээд сая Ч.Сайханбилэг даргын хэлдэг шаардлагатай бол тэгж мөрдөнө гэдэг ч юм уу тийм зохицуулалт оруулъя. 
Ж.Батсуурь: - За ойлголоо. Хүлээж авлаа. 

Ж.Сүхбаатар: - 18 дахь саналаа хасъя гэсэн саналыг дэмжиж байгаа гишүүд гараа өргөнө үү. 

11-ээс 7. Энэ санал дэмжигдэж байна. 

Арван ес. Төслийн 21 дүгээр зүйлийн 21.3 дахь хэсгийг дор дурдсанаар өөрчлөн найруулах:

“21.3. Сонгуулийн автоматжуулсан системийн аюулгүй байдлыг хангах үүргийг тухайн автоматжуулах ажиллагаанд оролцож мэдээлэл, харилцаа холбооны болон бусад төрлийн ажил, үйлчилгээ үзүүлж байгаа байгууллага холбогдох хууль тогтоомжийн дагуу хариуцна.” гэж өөрчлөх гэсэн ийм заалт байна. Энэ саналыг дэмжиж байгаа гишүүд гараа өргөх үү. 
За Д.Энхбат гишүүн. 

Д.Энхбат: - Энэ ажиллагаанд оролцож байгаа мэдээлэл харилцаа холбооны бусад төрлийн компаниуд хариуцлага хүлээнэ гэж тийм юм байхгүй шүү дээ. Яагаад гэвэл энэ компаниуд чинь наад зах нь гэхэд л Мобиком, Скайтел дунд нь оролцоно. Цахилгаан холбоо эд нар чинь энэ аюулгүй байдлыг хариуцахгүй шүү дээ. Яагаад гэвэл аюулгүй байдлыг бол зөвхөн Сонгуулийн ерөнхий хороо, энэ байгууллага л хариуцна. Яагаад гэвэл энэ заалт орсноороо дахиад л аюулгүй байдал чинь өөрөө улс орон даяар хариуцах юм шиг болгочихож байгаа байхгүй юу. 
Ж.Сүхбаатар: - Энэ дээр Н.Лувсанжав дарга. 

Н.Лувсанжав: - Энэ ийм учиртай юм аа. Сая тэр Мобиком, Скайтел гээд. Эд нар чинь тусгай суваг нээж өгнө шүү дээ. Мэдээлэл дамжуулах үйлчилгээнд. Тэр чинь бол Сонгуулийн байгууллагатай гэрээтэй тэр үйлчилгээг үзүүлж, тэр дамжуулалтыг хийнэ шүү дээ. Бид одоо үүрэн телефоны операторуудын тусламжтайгаар энэ дүнгээ нэгтгэнэ шүү дээ. Тэгэхээр энэ үүрэн телефоны операторууд маань бол өөрөө хууль тогтоомжийн дагуу угаасаа тэр үйлчилгээнийхээ аюулгүй байдлыг хангах утга байгаа байхгүй юу. Хангах үүрэгтэй. Тэр утгаараа энэ системийн аюулгүй ажиллагаа, өөрөө өөрийнхөө тэр тусгай зөвшөөрөл авсан тэр үйлчилгээнийхээ аюулгүй байдлыг хангана гэдэг чинь эргээд автоматжуулсан системийн аюулгүй байдал. Тэр компаниудын хүлээх үүргийн хязгаарыг би тодорхой болгож өгч байгаа байхгүй юу. Өөрөөр хэлбэл өөрийнхөө үйлчилгээнийхээ чанарын аюулгүй байдлын баталгааг тэр байгууллагууд хариуцах ёстой гэдгээр явж байгаа юм. 
Ж.Сүхбаатар: - Түрүүн санал хураасан. Хэд байлаа. 

Д.Энхбат: - Ж.Сүхбаатар дарга аа, энэ чинь буруу шүү дээ. Яагаад гэвэл одоо би завсрын байгууллагууд хэзээ ч юу ч хариуцах ёсгүй. Тэд нар зүгээр л нийгэмд үзүүлж байгаа, иргэн Доржид үзүүлж байгаа үйлчилгээгээ л Сонгуулийн ерөнхий хороонд үзүүлэхээс биш тусгайлан үүргээр хариуцлага хүлээхгүй шүү дээ. 
Ж.Сүхбаатар: - Хэрвээ тэр холбогдох хууль тогтоомж нь байхгүй бол хариуцахгүй шүү дээ. 

Д.Энхбат: - Тэр чинь цэвэр иргэн Дорж Сонгуулийн ерөнхий хороо хоёрт адилхан л үйлчилгээ үзүүлнэ. Тусгайлан хуулиар заасан нэмэлт хариуцлага хүлээхгүй шүү дээ. 
Ж.Сүхбаатар: - Энэ дээр дахиад санал хураачихъя тэгвэл. За ямар ч гэсэн ойлгогдлоо. Энэ саналыг өөрчлөн найруулах саналыг дэмжиж байгаа гишүүд гараа өргөх үү. Д.Энхбат гишүүн бол энийг дэмжихгүй байна. Энэ саналыг дэмжиж байгаа гишүүд гараа өргөх үү. 
11-ээс 7. Энэ санал дэмжигдлээ. 

Хорьдугаар санал. Төслийн 21 дүгээр зүйлд дор дурдсан агуулгатай 21.4, 21.5 дахь хэсгийг нэмэх: 
“21.4. Сонгуулийн автоматжуулсан системд ашиглах программ хангамж, техник хэрэгслийн ажиллагааг шалган туршиж баталгаажуулах ажлыг Мэдээллийн технологийн төв, Харилцаа холбооны асуудал эрхэлсэн төрийн захиргааны байгууллага, Тагнуулын ерөнхий газрын төлөөлөл оролцсон ажлын хэсэг хариуцан гүйцэтгэж, энэ хуулийн 21.2.1-д заасан гэрчилгээг олгоно. 

21.5. Энэ хуулийн 21.4-т заасан ажлын хэсгийн бүрэлдэхүүнийг Сонгуулийн ерөнхий хороо батална.” гэсэн ийм заалт байна. 

Ч.Сайханбилэг: - Н.Лувсанжав дарга аа, Мэдээллийн технологийн төв гэдэг чинь байгуулагдсан юм уу? 

Ж.Сүхбаатар: - Харин тэр Харилцаа холбооны асуудал эрхэлсэн төрийн захиргааны байгууллага гэж хэлж болж байна уу, үгүй юу. Тэр харилцаа холбооны зохицуулах хороо чинь ер нь төрийн захиргааны байгууллага мөн үү, үгүй юу. 
Н.Лувсанжав: - Зохицуулах хороо биш л дээ. Мэдээлэл, шуудан, харилцаа холбооны газар байхгүй. Агентлагийг ярьж байгаа юм.
Ж.Сүхбаатар: - За за агентлагийг нь ойлгож байна. Энэ саналыг дэмжиж байгаа гишүүд. 
11-ээс 7. 

Энэ санал дэмжигдэж байна. Энэ санал дэмжигдвэл дараахь хураагдана гэж байгаа. Энэ бол Төслийн 29 дүгээр зүйлийн 29.3 дахь хэсгийн “Мэдээллийн технологийн төв” гэснийг “энэ хуулийн 21.4-т заасан ажлын хэсэг” гэж өөрчлөх гэсэн санал байна. Саяны санал дэмжигдсэн учраас энэ саналыг хураах, энэ саналыг дэмжье гэсэн. Дэмжиж байгаа гишүүд. 
11-ээс 8. 

Энэ санал дэмжигдэж байна. Бас мөн энэ саналыг, биш. Бие даасан. Хорин нэгд. Төслийн “Сонгуулийн автоматжуулсан системийг ашиглан явуулсан сонгуулийн санал хураалтын дүнтэй холбогдон маргаан гарсан тохиолдолд шүүхийн шийдвэр гарсны дараа саналыг уламжлалт аргаар дахин тоолно.” гэсэн 27 дугаар зүйлийн 27.2 дахь хэсгийг хасах гэсэн ийм санал байгаа. 
11-ээс 7. 

Энэ саналыг дэмжиж байна. Хасъя. 

Хорин хоёр. Төслийн 28 дугаар зүйлийн 28.1.2 дахь заалтын “Байнгын хороонд санал оруулна” гэснийг “Улсын Их Хуралд танилцуулна” гэж өөрчлөх гэсэн санал. Энэ юун тухай билээ. Ж.Батсуурь гишүүн ээ. Технологийн шийдлээ Улсын Их Хуралд танилцуулна. За тэгвэл энийг дэмжье гэсэн санал хураалт явуулъя. 

11-ээс 9. 

Хорин гурав. Төслийн 28 дугаар зүйлийн 28.2.1 дэх заалтын “45 хоногт багтаан” гэснийг хасах гэсэн ийм санал байна. 

Н.Лувсанжав: - 45 хоног гэдэг бол нэгдүгээрт хугацаа бол их шахуу, давчуу байгаа. Амьдрал дээр тодорхой хугацаа шаардлагатай байгаа байхгүй юу. Тэр хугацааг нь энд хуульчлахгүйгээр Сонгуулийн ерөнхий хороо өөрөө тогтоож явъя гэж байгаа юм. Мэдээж тэр худалдах авах тэр ерөнхий цаад зорилтынхоо хугацааг харгалзаж үзээд, тэр сонгон шалгаруулахтай холбоотой технологийнхоо ажлыг харж үзээд хугацаагаа Сонгуулийн хороо уян хатан тогтоогоод явъя гэж байгаа юм. 45 хоног гээд рамд багтаачихаар зэрэг бас болж өгөхгүй байна. 
Ж.Сүхбаатар: - Энэ хасъя гэсэн саналыг дэмжиж байгаа гишүүд. 

11-ээс 8. Энэ санал дэмжигдэж байна. 

Найруулгын санал байна. Би найруулгын саналыг бүгдийг нь уншаад нэг хураалгачихъя гэж бодож байна. Зөвшөөрч байна уу? Тийм ээ. За найруулгын санал. 

Нэг. Төслийн 5 дугаар зүйлийн 5.1.5 дахь заалтын “хутгалдан” гэснийг хасах.

Хоёр. Төслийн 7 дугаар зүйлийн 7.1.3 дахь заалтын “хуулийн дагуу” гэснийг “хууль тогтоомжид зааснаар” гэж өөрчлөх. 

Гурав. Төслийн 8 дугаар зүйлийн 8.1 дэх хэсгийн “Хурлын Тэргүүлэгчид” гэснийг “Хурал, түүний Тэргүүлэгчид” гэж өөрчлөх. 

Дөрөв. Төслийн 9 дүгээр зүйлийн 9.2.2 дахь заалт, 10 дугаар зүйлийн 10.1.2 дахь заалтын “тавих хяналтыг зохион байгуулан хэрэгжүүлэх” гэснийг “хяналт тавих” гэж тус тус өөрчлөх. 

Тав. Төслийн 9 дүгээр зүйл 9.2.5 дахь заалтын “хойшлуулшгүй шийдвэрлэх” гэснийг “шаардлагатай” гэж, “төрийн зохих байгууллагад оруулан” гэснийг “холбогдох төрийн байгууллагад уламжлан” гэж тус тус өөрчлөх. 

Зургаа. Төслийн 10 дугаар зүйлийн 10.1.4 дэх заалтын “тулгамдсан” гэснийг “шаардлагатай” гэж өөрчлөх. 

Долоо. Төслийн 11 зүгээр зүйлийн 11.3 дахь хэсгийн “хамааруулж болно” гэснийг “тогтоож болно” гэж өөрчлөх. 

Найм. Төслийн 15 дугаар зүйлийн 15.6 дахь хэсгийн “зохиогчийн эрхийн тухай хууль тогтоомжоор” гэснийг “Зохиогчийн эрх болон түүнд хамаарах эрхийн тухай хууль болон холбогдох бусад хууль тогтоомжоор” гэж өөрчлөх. 

Ес. Төслийн 18 дугаар зүйлийн 18.1 дэх хэсгийг дор дурдсан байдлаар найруулах:
“18.1. Сонгуулийн автоматжуулсан системийн мэдээллийн сангаас дор дурдсан этгээд мэдээлэл авах эрхийг эдэлнэ.”
Арав. Төслийн 21 дүгээр зүйлийн 21.2.2 дахь заалтын “нийтлэг” гэснийг “нийтийн” гэж өөрчлөх. 

Арван нэг. Төслийн 22 дугаар зүйлийн 22.2 дахь хэсгийн “холбооны сүлжээний операторууд” гэснийг “үүрэн болон суурин холбооны оператор компаниуд” гэж өөрчлөх. 

Арван хоёр. Төслийн 21 дүгээр зүйлийн 21.2.6 дахь заалтын “бэлтгэл үе шатанд болон сонгуулийн явцад” гэснийг, 23 дугаар зүйлийн 23.1 дэх хэсгийн “бэлтгэж явуулахдаа” гэснийг “зохион байгуулахад” гэж тус тус өөрчлөх. 

Арван гурав. Төслийн 24 дүгээр зүйлийн 24.1 дэх хэсгийг дор дурдсанаар найруулах: 

“24.1. Сонгуулийн автоматжуулсан системийн аюулгүй байдлыг Сонгуулийн ерөнхий хорооны үйл ажиллагаатай уялдуулан цагдаа, тагнуулын болон хяналт шалгалтын бусад байгууллагууд тус тус чиг үүрэг, бүрэн эрхийнхээ хүрээнд ханган ажиллана.” 

Арван дөрөв. Төсөлд байгаа “мэдээлэл холбооны сүлжээ, харилцаа холбооны сүлжээ, холбооны сүлжээ гэсэн нэр томъёог “мэдээлэл, харилцаа холбооны сүлжээ” гэсэн нэг томъёололд оруулах гэсэн ийм 14 найруулгын санал байна. Гэхдээ энэ санал дотор зарим нэг бусад хуулийнхаа нэр томъёотой уялдуулах юм байна шүү. Би хэд анхаарна биз, тийм ээ. Тамгын газрынхаа түвшинд анхаарна биз. 
Ингээд найруулгын 14 саналыг дэмжиж байгаа гишүүд саналаа хураалгачихъя. 

11-ээс 8. 

За ингээд Сонгуулийн автоматжуулсан системийн тухай хуулийн төслийн талаархи саналын томъёоллыг санал хурааж дууслаа. 

Байнгын хорооны гишүүдээс зарчмын зөрүүтэй санал түрүүн Ч.Сайханбилэг гишүүн гаргасан. Ингээд Байнгын хорооноос дээрх асуудлаар гарах санал, дүгнэлтийг Улсын Их Хурлын нэгдсэн хуралдаанд илтгэх, Ж.Батсуурь гишүүн өөрөө ярих уу. Ж.Батсуурь гишүүнийг томилъё. 
Ингээд анхны хэлэлцүүлэг хийхийг дэмжье гэсэн томъёоллоор санал хураалт явуулъя. 
11-ээс 8.  За анхны хэлэлцүүлэг хийхийг дэмжлээ. 

Сая илтгэгчийг томилсон. 

Хоёр. “Монгол Улсын 2011 оны төсвийн тухай хуулийг хэрэгжүүлэх зарим арга хэмжээний тухай” Улсын Их Хурлын тогтоолын төсөл (анхны хэлэлцүүлэг)
Хоёр дахь асуудал руу оръё. Монгол Улсын 2011 оны төсвийн тухай хуулийг хэрэгжүүлэх зарим арга хэмжээний тухай” Улсын Их Хурлын тогтоолын төсөл, анхны хэлэлцүүлэг. Энэ юуг та бүхэн мэдэж байгаа. Нөгөө тогтоолын төсөл та бүхэнд өмнө нь тараагдсан байж байгаа. Энэ бол нөгөө Улсын Их Хурлын 2012 оны ээлжит сонгуулийн үйл ажиллагааг автоматжуулах зорилгоор, Монгол Улсын 2011 оны төсвийн тухай хуульд тусган баталсан хөрөнгө оруулалтыг хэрэгжүүлэхтэй холбоотой тогтоолын төсөл байгаа. Тэр нөгөө 24.0 тэрбум төгрөгийн асуудал байгаа. Энэтэй холбоотой, тогтоолын төсөлтэй холбоотойгоор гишүүдээс асуух асуулт байна уу? 
Р.Раш гуай. 

Р.Раш: - Энэ 24.0 тэрбум гэдгийг чинь ярьж хэлэлцээд нөгөө талтайгаа тохирсон тоо билүү, бид нар аваачаад ер нь энэ хавьцаа байна гээд л 24.0 тэрбум гэчихээд байгаа билүү. 

Ж.Сүхбаатар: - Н.Лувсанжав дарга. 

Н.Лувсанжав: - Их Хурлын баталсан 2011 оны төсвийн хуульд хөрөнгө оруулалтын хэмжээг баталсан тэр дүнгээр л байж байгаа. Яг хэлэлцсэн дүн биш. Ийм анзаанд л байна гэсэн маягаар л баталсан шүү дээ, ер нь. 
Р.Раш: - Тэгээд цаадуултайгаа юу ярьж байгаа юм. 

Н.Лувсанжав: - Одоо бол тодорхой гэрээнийхээ үнийн хэлцлийг хийгээд 24.0 тэрбум маань хэд болох нь вэ, тэрийгээ бид харна шүү дээ. 

Р.Раш: - Өөрт чинь бас нэг багцаа гарч ирж байгаа байх. Ер нь одоо энэ мөнгө илүүдэж байна уу, дутаж байна уу, яг таарч байгаа юу. 
Н.Лувсанжав: - Ер нь бол дутаж байгаа. Ер нь бид нарын урьдчилсан багцаагаар бол 25.8 тэрбум болоод байгаа юм. Зүгээр гааль, НӨАТ-ыг чөлөөлөх юм бол 24.0 тэрбумдаа багтана. Гэхдээ 24.0 тэрбумдаа багтаана гэх юм бол бид авах техник, хэрэгслийнхээ тоог багасгаж л багтаана шүү дээ. Тийм бас шийдэл байгаа. 
Ж.Сүхбаатар: - За өөр асуулттай гишүүд байна уу? За асуулт байхгүй бол зарчмын зөрүүтэй санал байна уу, энэ тогтоолын төсөлтэй холбоотой. Хэрвээ зарчмын зөрүүтэй санал байхгүй бол энэ тогтоолыг анхны хэлэлцүүлгээр батлах санал оруулж байна. Энэ саналыг дэмжиж байгаа гишүүд гараа өргөх үү. 
11-ээс 10. 

Байнгын хорооноос дээрх асуудлаар гарах санал, дүгнэлтийг Улсын Их Хуралд нэгдсэн хуралдаанд Г.Баярсайхан гишүүн илтгэе. Тэгэх үү. За Г.Баярсайхан гишүүн. 
Гурав. Монгол Улсын 2012 оны төсвийн тухай, Нийгмийн даатгалын сангийн 2012 оны төсвийн тухай, Хүний хөгжил сангийн 2012 оны төсвийн тухай хуулийн төслүүд (хоёр дахь хэлэлцүүлэг) 

(санал, дүгнэлтээ Төсвийн байнгын хороонд хүргүүлэх)

Ингээд гурав дахь асуудал руугаа оръё. С.Баярцогт сайдыг дууд даа. За гурав дахь асуудал. Монгол Улсын 2012 оны төсвийн тухай, Нийгмийн даатгалын сангийн 2012 оны оны төсвийн тухай, Хүний хөгжил сангийн 2012 оны төсвийн тухай хуулийн төслүүдийн хоёр дахь хэлэлцүүлгийг хийе. 

За энэ саналтай холбоотой холбогдох улсуудыг бас оролцуулъя. Төсвийн хуулийн ажлын хэсэгт манай Байнгын хороонд оролцох ёстой улсууд бол Сангийн сайд С.Баярцогт, Төсвийн бодлогын газрын дарга Батжаргал, Орлогын хэлтсийн дарга Ганбат, Нэгдсэн төсвийн хэлтсийн дарга Мандуул. Хөрөнгө оруулалтын хэлтсийн мэргэжилтэн Өлзийцэцэг, Зарлагын хэлтсийн ахлах мэргэжилтэн Мөнгөнцэцэг, мөн хэлтсийн мэргэжилтэн Ц.Зоригтбат гэсэн нэрийг ирүүлсэн байгаа. Мөн манай хуралдаанд Байнгын хороонд харъяалагдах байгууллагуудын төсвийн ерөнхийлөн захирагч нар оролцох ёстой. Мөн Ерөнхийлөгчийн Тамгын газраас, мөн Улсын Их Хурлын Тамгын газраас, Үндсэн хуулийн цэцийн Тамгын газраас, Үндэсний аюулгүй байдлын зөвлөлийн ажлын албанаас, Засгийн газрын Хэрэг эрхлэх газраас, Төрийн албаны зөвлөлөөс, Сонгуулийн ерөнхий хорооноос, Монгол Үндэсний Олон Нийтийн Радио, Телевизээс, Цагаатгах ажлыг удирдан зохион байгуулах комиссоос гэсэн бараг нийтдээ 10-аад ийм байгууллагууд манай Байнгын хороонд харъяалагддаг. Тийм болохоор эдний төлөөлөл оролцох ёстой. 

Манай Байнгын хорооны гишүүд асуултаа бэлтгэж байгаарай. Асуух асуулттай гишүүд төсвийн ерөнхийлөн захирагч болоод Сангийн сайд С.Баярцогт нараас асуух асуултаа чиглэл чиглэлийнхээ хүрээнд бас бэлтгэж байгаарай.

Манай Сангийн яамны улсууд ороод ирсэн байна. Асуух асуулттай гишүүд байна уу? Төсвийн төсөлтэй холбоотойгоор. Сангийн сайд ороод ирлээ. Манай холбогдох ажлын хэсгийн улсууд. За ажлын хэсгийн гишүүдээс асуух асуулттай гишүүд. За асуух асуултгүй байгаа бол. За асуултгүй учраас гишүүдээс санал хэлэх гишүүн байна уу? За Р.Раш гуай. 

Р.Раш: - Энэ Үндэсний олон нийтийн радио, телевизийн эндээс өгдөг санхүүгийн дэмжлэг ерөөсөө юм болохгүй байна. Тэгээд цалин хөлс нэмэх, тэрэндээ ч хүрэхгүй байна гэсэн ийм асуудлыг тавиад байгаа юм билээ. Тэгээд энэ дээр нийлсэн дүнгээрээ 1.3 тэрбум төгрөг байхад болно гэж гараа өргөөд. 1.3 гэж би ойлгож байгаа шүү дээ. 
Б.Пүрэвдаш аа, хэд юм? 
Б.Пүрэвдаш: - 1.3 тэрбум гэдэг нь урсгал төсөв. Урсгал зардал, цалин гэсэн үг. Нөгөө 7.3 нь хөрөнгө оруулалт. 
Ж.Сүхбаатар: - 8.6 тэрбум. Тийм ээ. 

Р.Раш: - Миний ойлгосноор 1.3 юм билээ. Цаана нь тэгвэл хөрөнгө оруулалт байгаа юм байна. 
Ж.Сүхбаатар: - Ямар ч гэсэн ийм байгаа. Монголын үндэсний олон нийтийн радио, телевизээс 2011 оны 10 дугаар сарын 11-ний өдрийн албан бичгүүд ирүүлж 7.3 тэрбум төгрөгийн хөрөнгө оруулалтын асуудлыг шийдвэрлэх, урсгал төсвийн хэмжээг 5.5 тэрбумаар нэмэгдүүлэх хүсэлт тавьсан. Тэгээд ийм асуудал байгаа. Сая Р.Раш гуай 1.3 тэрбум гээд урсгал дээр байсан уу, тийм ээ. Урсгал зардал дээр ирсэн. Тэгээд энэтэй холбоотойгоор С.Баярцогт сайдын саналыг сонсъё. Тийм ээ. 
С.Баярцогт: - Р.Раш гишүүний саналын дагуу хариулъя. Энэтэй холбогдуулаад манайх бол төсвийн бүх ерөнхийлөн захирагч нартай уулзаж ярилцсан. Яг манайд бол ингээд тусад нь энэ асуудлыг шийдэж өгөөчээ гэсэн ийм маягаар ирээгүй ээ. Бид нар бол яг ирсэн асуудлуудыг тухайн тухайн үед нь бүх төсвийн ерөнхийлөн захирагчтай ярьсан шүү дээ. Олон нийтийнх радио, телевизийн хувьд бол бид нар бүх бололцоотой нөхцөлөөр нь дэмжиж байгаа юм. Энэ чинь хоёр эх үүсвэрээс санхүүждэг. Тэгээд энэ удаа бол хэрвээ асуудал оруулна гэх юм бол бид нар урсгалыг нь ч хянана, хөрөнгө оруулалтыг нь ч хянана. Тэгээд нэг удаа ингээд нэг байгууллага 8.6 тэрбум төгрөгөөр нэмэгдүүлээд байх юм бол энэ төсөв бол дийлдэхгүй төсөв болно. 
Би хоёр зүйлийг хэлэх гээд байгаа юм. Хөрөнгө оруулалт чинь 2.4 дахин нэмэгдчихсэн хөрөнгө оруулалт байгаа. 1.5 их наяд. Урсгал нь болохоор 2 дахинх нэмэгдчихсэн. Тэгээд бид нар зорилтынхоо хувьд яг энэ сонгуулийн жил, 2008 оны хамтарсан Засгийн газрын гол гол хөтөлбөрүүдийг хэрэгжүүлье гэдэг дээр л үндсэн зорилгоо тавиад ажиллаж байгаа. Энэ байдлыг яг ингэж тусдаа шууд Төрийн байгуулалтын байнгын хороо руу асуудал тавьж ингэж хэлэлцүүлж байгааг нь би сайн ойлгохгүй байна. Төсөв бол бүгдээрээ тогтчихсон, хэлэлцдэг зарчимтай, олон удаа энийгээ тавьж болно шүү дээ. 
Ж.Сүхбаатар: - Р.Раш гуайн санал дээр Р.Раш гуай аль саналаар нь санал хураалгах вэ? Саяны 1.3-аар. Үндэсний олон нийтийн телевиз бол 7.3 гээд бас тусдаа асуудал байгаа л даа. Хөрөнгө оруулалтын асуудал дээр. Гишүүдийн саналаар санал хураалгана шүү дээ. 
Р.Раш: - 7.3 гэдэг нь чухам сая Сангийн сайд ярьж л байна л даа. Дахиж хянах ёстой гэж. Зүгээр 1.3-ыг бол гарцаагүй юм уу гэж. 
Ж.Сүхбаатар: - Та оруулж байна уу? Тийм ээ. 

Р.Раш: - Тийм. 

Ж.Сүхбаатар: - Та оруулж байгаа бол энэ дээр, за Э.Бат-Үүл гишүүн. 

Р.Раш: - Тэр зүгээр 7.3 гэдэг дээр бол тун болохгүй бол тэнэг хүн тэхий голоор байж болно шүү дээ. 

Ж.Сүхбаатар: - Э.Бат-Үүл гишүүн. 

Э.Бат-Үүл: - Ер нь бол Үндэсний олон нийтийн радио, телевизийн энэ төсөв, санхүүгийн асуудал хууль гаргаж байсан гишүүд бидний боддогоос өөр явж байгаа. Сангийн яам нь ингэж байнга одоо тануулж, энэ бол уг нь бол нөгөө хараат бус байдал гэдгээсээ зөрчиж яваа зүйл байхгүй юу. Би бол одоо С.Баярцогт сайдын хэлснээс шал эсрэг бодолтой байна. Ер нь Их Хурлын гишүүд бол энэ дээр дэмжих ёстой. 
7.3 тэрбум. Болиорой. Одоо Үндэсний олон нийтийн радио, телевизэд ийм хэмжээний мөнгө гаргаж өгөхгүй бол болохгүй. Технологийн хувьд хоцрогдсон наадах чинь. Үндэсний олон нийтийн радио, телевизийн технологи хоцрогдсон нь Монголын ард түмэнд хохиролтой. Би энийг бол болохгүй гэж байгаа юм. Тэгж ярих юм бол өнөөдөр бид нар төсвөө эргээд ярих юм бол асар их мөнгийг ямар ч учир утгагүй юманд зөндөө хаяж байгаа шүү. Тэгэхэд бүхэл бүтэн олон нийтийн үндэсний радио, телевиз 7.3 тэрбум төгрөгөөр технологийн шинэчлэл. Зүгээр тэр технологийн шинэчлэл нь яг юу юм бэ гэдгийг нарийвчилж задалж авчирвал өөр хэрэг шүү дээ. 
Би бол энд ямар нэгэн тийм олон нийтийн радио, телевизийн өмнө нэр төр олж авах гэж байгаа тийм улс төрийн ямар ч зорилго байхгүй шүү. Тэртээ тэргүй эд нар чинь өөрийнхөөрөө явдаг юм угаасаа. Ер нь бол реклам явуулаад, өөрөө нэг тийм олон нийтийн радио, телевиз одоогоор шалгах ёстой тийм үйл ажиллагаа аягүй их явуулж байгаа. Шалгана ч гэж бодож байгаа. Хуулийн хэрэгжилтийг. Олон нийтийн радио, телевизийн үйл ажиллагаанд маш их шүүмжлэлтэй хандаж байгаа. Өнөөдөр болтол олон нийтийн радио, телевиз мэдээллийг тэнцвэртэй явуулдаггүй. Ерөнхийлөгч, Ерөнхий сайдын суртлын дуу хоолой болчихсон байгаа. Үнэн. 
Тэгэхдээ би хэлээд байна шүү дээ. Ямар ч байсан технологийн шинэчлэл явуулах хэрэгтэй. 
Ж.Сүхбаатар: - Тэгэхээр одоо санал хураалгахад гишүүний юугаар гэхээр 1.3 тэрбум төгрөгийг Р.Раш гуай зарчмын зөрүүтэй саналаар оруулж ирж байна. Та бол 7.3 тэрбум төгрөгийн юун дээр санал гаргаж байгаа юм уу? Зарчмын зөрүүтэй санал дээр. За Э.Бат-Үүл гишүүн, Г.Баярсайхан гишүүн. 
Су.Батболд: - Энэ Үндэсний олон нийтийн радио, телевизийн хуулийг анх гаргаж байсан юм. Төрийн байгуулалтын байнгын хороон дээр. Э.Бат-Үүл гишүүн бид хоёр ажиллаад гаргаж байсан хууль. Өнөөдрийн ингээд үйл ажиллагаанд үнэхээр сэтгэл дундуур байгаа юм. Маш их хөрөнгө мөнгө авч байгаа. Шинэчлэл хийгдэхгүй байгаа. 
Тэр битгий хэл одоо бөөн реклам болсон. Тэр битгий хэл мэдээний дундуур реклам гаргадаг болсон. Цаг агаарын мэдээ гаргахын тулд өмнө нь реклам гаргадаг болсон. Бид тийм олон нийтийн радио, телевизийг үзээгүй. Олон нийтийн радио, телевизээр гардаг хүн, гардаг байгууллага, гардаг улс төрчид нь бас тусдаа болсон. Би тийм учраас энэ байгууллага, үйл ажиллагаатай дахиад хуулийн хэрэгжилтийг нь бид нар хянах, шалгах ёстой гэж бодож байгаа. Тэгээд ямар ч тооцоогүй. Засгийн газар дээр, төсөв дээр, яаман дээр хэрэв асуудал нь байсан юм бол тэр үед нь олон тэрбум төгрөгөө оруулж ирэхгүй яасан юм. 2012 оны төсөв бүх л байгууллага дээр л нэмэгдэж байгаа шүү дээ. Тэгэхдээ яах вэ би техникийн шинэчлэл хийх ёстой гэдгийг нь мэдэж байна. Хэрэв тийм их, тэрбум гаруй төгрөгөөр цалин нэмэх гэж байгаа юм бол эднийх хүнээ яаж цөөлсөн юм. Энэ хувийнх телевизүүд 24 цагаар нэвтрүүлэг явуулаад 5, 10-хан хүнтэй болоод байхад телевиз яахаараа мянга гаруй хүнтэй байгаад байдаг юм Үндэсний олон нийтийн телевиз. Адилхан, тэр байтугай, тэрнээс дор юм явуулж байгаа шүү дээ. 
Тэгэхдээ яах вэ энийг би зүгээр огт нэмж болохгүй гэж байгаа юм биш. Байнгын хороон дээр санал хураагаад 8.0 тэрбум нь хаашаа юм, тэр зардал юмыг нь тооцож үзээд тодорхой хэмжээгээр нэмж, техникийн шинэчлэл хийх ёстой байх. Өнөөдөр хамгийн дүр муутай телевиз бол олон нийтийн телевиз байгаа шүү дээ. Телевизүүд HD-д шилжиж байхад олон нийтийн телевиз бол бараг л нөгөө хальсны юмтайгаа явж байгаа байх гэж би бодож байна. Энэ дээр анхаарах хэрэгтэй. Анхаарах хэрэгтэй. Тэгэхгүй зүгээр л одоо нэг уудаг цаас шиг орсон мөнгийг ууж байдаг, баахан хүн цалинжуулдаг байдаг газар байж болохгүй шүү дээ. 
Ж.Сүхбаатар: - Г.Баярсайхан гишүүн. 

Г.Баярсайхан: - Төсөв бол үнэхээр хөөчихсөн байгаа л даа. Ямар ч хэрэггүй, ач холбогдол багатай зүйлд асар их хэмжээний, тэрбум тэрбумаар цутгаж байгаа зүйл байгаа. Харин энэ 7.5 тэрбумыг би хувьдаа дэмжиж байгаа юм. Ард иргэд бүгдээрээ ижил тэг энэ үр дүнг нь хүртэнэ. Зүгээр хөрөнгө оруулах зайлшгүй шаардлагатай. Их хөрөнгө оруулж байгаа техник, технологи шинэчлэгдэхгүй байна гэж яриад байна л даа. Энэ техник, технологи чинь цаг өдрөөр, минутаар шинэчлэгдэж байна. Бид харин түүнтэй нь уралдаж хөрөнгө оруулалтыг нь  хийх ёстой. Өнөөдөр Монгол Улсад 100 гаруй FM радио, телевиз байна. Бүгдийнх нь дуу хоолойг ижил тэгш, ижил гараанаас ард иргэдэд, нийтээр нь хүргэж байх ёстой шүү дээ. 
Тэгэхээр өнөөдрийн байдлаар бол энэ радио, телевиз техник технологийг би бол зүгээр морин тэрэгтэй л зүйрлэж байгаа юм. Өгөх ёстой юмандаа төр өгөх ёстой гэж би бодож байна. 
Ж.Сүхбаатар: - За тэгвэл хэн ийм санал хураалгах гэж байна шүү дээ. 1.3 тэрбум төгрөг дээр Р.Раш гуайн зарчмын зөрүүтэй санал гарч байна. 7.3 тэрбум төгрөг дээр Э.Бат-Үүл, Д.Лүндээжанцан, Г.Баярсайхан гишүүд зарчмын зөрүүтэй саналаар 7.3 тэрбумыг дэмжье гэсэн саналаар, нэмж оруулъя гэсэн санал гаргаж байна гэж ойлгож болох уу, тийм ээ. 
За С.Баярцогт сайд.

С.Баярцогт: - Э.Бат-Үүл гишүүн бол зарчмын хувьд нь буруу ярьж байна. Бид нар радио, телевизийг хянаад, хараа хяналтанд байлгах гээд байгаа юм ерөөсөө биш шүү дээ. Энэ чинь бол төсвөөс орлогынх нь зөрүү, дотаци л өгдөг байхгүй юу. Тэрнээс энэ чинь өөрөө орлоготой байгууллага байхгүй юу. Та бол буруу ярьж байна шүү. Бид бол нэг их энийг нь хянаад байгаа юм биш. Жил болгон нэмэгдүүлээд л яваад байгаа юм. Одоо би сүүлийн 3 жилийнхийг хэлэхэд 2010 онд 3.7 байсан, ноднин жил 4.2 болгосон. Одоо бид нар 4.8 болгоод оруулж ирж байгаа байхгүй юу. Тэгж байтал энэ дээр дахиад 1.3-ыг нэмнэ гээд. Тэгэхээр чинь аливаа нэмэгдэл өөрөө бодитойгоор хянагдаж явах ёстой шүү дээ. Тэр утгаар нь бид нар энэ асуудлыг нь ойлгоод үнэхээр тийм асуудал байгаа бол тавиад хянуулаад яв гэж юм хэлж байна шүү дээ. Тэрнээс эсрэг байгаа юм ерөөсөө байхгүй. 
Хөрөнгө оруулалтын асуудал яригдаж байгаа бол ямар техникийн шинэчлэл хийгээд, ямар үр дүн гарах юм бэ гэдэг нь бас тодорхой байх ёстой байхгүй юу. Тэгэхгүй яг хянагддаг байгууллагаар хянагдахгүй ингэчихээд шууд Их Хурал дээр орж ирээд ингээд нэмүүлдэг зарчим бол буруу шүү. 
Ж.Сүхбаатар: - За ингээд С.Баярцогт сайдын саналыг сонслоо. Улсын Их Хурлын гишүүн Э.Бат-Үүл, Д.Лүндээжанцан, Г.Баярсайхан нараас Үндэсний олон нийтийн радио, телевизийн хөрөнгө оруулалтыг 7.3 тэрбум төгрөгөөр нэмэгдүүлэх санал оруулж байна. Санал оруулж байгаа. Энэ санал хураалтаар Байнгын хорооны гишүүд санал хураая. Энэ саналыг дэмжиж байгаа гишүүд гараа өргөх үү. 
11-ээс 7. 

Төсвийн байнгын хороон дээр орно шүү дээ. 1.3 тэрбум төгрөгөөр урсгал зардал дээр нэмье гэсэн Р.Раш гуайн санал байгаа. Энэ саналыг дэмжиж байгаа гишүүд гараа өргөх үү.
11-ээс 7. Энэ санал дэмжигдэж байна. 

Гурав дахь санал. Улсын Их Хурлын гишүүн Х.Баттулгаас Баянхонгор аймгийн Хүрээмарал сумын Засаг даргын Тамгын газрын барилгыг засварлахад үлдэгдэл 90.0 сая төгрөгийг нэмж тусгах гэсэн санал ирсэн байна. Х.Баттулга гишүүн энэ саналаа хэлэх үү, тийм ээ. 
Х.Баттулга: - Энэ нөгөө нэг Баянхонгор аймгийн Хүрээмарал сумын Засаг даргын Тамгын газрын барилгын засвар юм. Аягүй олон жил явчихсан. Дээвэр нь бүгд ингээд ус гоожоод хүн тогтохын аргагүй юм болж байна. 
Ж.Сүхбаатар: - Сангийн сайд энэ дээр. 

С.Баярцогт: - Энийг тусад нь шийдье. Энэ асуудлыг санал хураалгах шаардлагагүй гэж бодож байна. 
Ж.Сүхбаатар: - Тийм үү. За яах вэ, за ямар ч байсан гишүүний санал орж. Энэ саналыг дэмжиж байгаа гишүүд гараа өргөх үү. 
11-ээс 2. Энэ санал дэмжигдсэнгүй. 

Ингээд Монгол Улсын 2012 оны төсвийн тухай, Нийгмийн даатгалын сангийн 2012 оны төсвийн тухай, Хүний хөгжил сангийн 2012 оны төсвийн тухай хуулийн төслүүдийн. За Н.Лувсанжав дарга нэг асуудал.

Н.Лувсанжав: - Энэ Сонгуулийн ерөнхий хорооны дүнг харж байна л даа. Би сая аваад. Энэ дээр энэ жил өмнө нь одоо ер нь ийм юм тусгагдаж байгаагүй юм. Их Хуралд суудалтай намд өгөх төсвөөс өгөх нэг удаагийн дэмжлэг 3.8 тэрбум Сонгуулийн ерөнхий хорооны даргын төсвийн багцад орчихсон явж байх юм. Энэ чинь одоо хуулиар санхүүгийн асуудал эрхэлсэн Засгийн газрын гишүүний төсөвт л явж байсан шүү дээ. Өмнө нь тэгээд өгч байсан. Сангийн яам шууд өгч байсан шүү дээ. Энэ Сонгуулийн ерөнхий хороо чинь намуудыг бүртгэдэггүй байгууллага шүү дээ. 
Ж.Сүхбаатар: - Энэ дээр С.Баярцогт сайд тайлбар хийчих. Сонгуулийн ерөнхий хорооны даргын багцад тэр Улсын Их Хуралд суудалтай намуудын өгдөг дэмжлэгийг оруулсан байгаа юм байна шүү дээ. 
С.Баярцогт: - Тэр Сонгуулийн ерөнхий хороон дээр байж байхад нэг их хүндрэл байхгүй шүү дээ. Бид Улсын Их Хурал дээр тавих уу гэж ярьж байгаад Улсын Их Хурлынхантай зөвшилцөж байгаад Сонгуулийн ерөнхий хороонд тавъя гэж шийдсэн шүү дээ. 
Н.Лувсанжав: - Мөнгөө олгохдоо С.Баярцогт сайд олгоно гэж ойлгож болж байна уу. 

Ж.Сүхбаатар: - Н.Лувсанжав дарга аа, ойлгомжтой байна. Ингээд саяны нэрлэсэн хуулиудын төслүүдийн хоёр дахь хэлэлцүүлэг хийхийг дэмжье гэсэн томъёоллоор санал хураалт явуулъя. Манай Байнгын хороо. 
11-ээс 11. 

Хоёр дахь хэлэлцүүлэг хийхийг дэмжлээ. Байнгын хорооноос дээрх асуудлаар гарах санал, дүгнэлтийг Төсвийн байнгын хороонд танилцуулах гишүүн Р.Раш гуай танилцуулчих уу, Төсвийн байнгын хороонд. Р.Раш гуайг томилъё. 
Дөрөв. “Цалингийн хэмжээ тогтоох итгэлцүүр батлах тухай” Улсын Их Хурлын тогтоолын төсөл (Монгол Улсын 2012 оны төсвийн тухай хуулийн төслийг дагалдан өргөн мэдүүлсэн) (хэлэлцэх эсэх)
Ингээд дараачийн асуудал руу оръё. Энэ холбогдох улсуудад баярлалаа. Монгол Улсын 2012 оны төсвийн тухай, Нийгмийн даатгалын сангийн 2012 оны төсвийн тухай, Хүний хөгжил сангийн 2012 оны төсвийн тухай хуулийн төслүүдийг дагалдан Цалингийн хэмжээ тогтоох итгэлцүүр батлах тухай Улсын Их Хурлын тогтоолын төсөл орж ирсэн. Энэ тогтоолоор төрийн өндөр албан тушаалтны зэрэг зиндаа, түүнтэй адилтгах төрийн албан тушаалтны зэрэглэлд хамаарах албан тушаалтны цалингийн хэмжээ тогтоох итгэлцүүрийг өөрчлөн батлах гэж байгаа. Батлахаар оруулж байгаа. 
Манай Байнгын хороогоор энэ асуудал одоо өмнө нь яригдаж 2011 оны 6 дугаар сарын 17-ны өдрийн 36 дугаар тогтоол гарсан юм. Одоо зарим итгэлцүүрийн хувь хэмжээг өөрчлөхөөр тогтоолын төсөл өргөн мэдүүлэгдсэн байна. Энэ тогтоолын төслийг хэлэлцэж эхэлье. 
Төсөл санаачлагчийн илтгэлийг С.Баярцогт хийнэ. Тийм ээ. Хэлэлцэж байгаа асуудалтай холбоотойгоор Нийгмийн хамгаалал, хөдөлмөрийн Т.Ганди сайд оролцож байгаа юм байна. 
С.Баярцогт сайд танилцуулга хийчих. 

С.Баярцогт: - Төрийн байгуулалтын байнгын хорооны дарга, эрхэм гишүүдийн энэ өдрийн амгаланг айлтгая. 
2012 оны төсвийн хуулийг боловсруулахдаа цалин, тэтгэвэр, тэтгэмжийг 53.0 хувиар нэмэгдүүлэхээр шийдвэрлэсэн байгаа. Энэтэй холбогдуулаад Улсын Их Хурлын 2010 оны 10 дугаар сарын 21-ний өдрийн 50 дугаар тогтоолоор батлагдсан итгэлцүүрийн асуудлыг өөрчлөх ийм тогтоолын төслийг боловсруулсан. Энэний гол үзэл санаа нь юунаас ургаж гарсан юм бэ гэхээр хуучин бол бид нар цалин, тэтгэвэр, тэтгэмжийг шууд хувилаад тогтоож байсан. Энэ удаа болохоор зэрэг хоёр үе шаттайгаар нэмэгдүүлнэ. Эхний нэмэгдэлт нь бол бүх цалинг абсолют дүнгээр нь нэмж байгаа. 80 мянган төгрөгөөр. Тэгэхээр зэрэг энэ итгэлцүүртэй холбоотой заалт маань нөгөө зөрчигдчихөөд байгаа юм. Бүгд дээр нь 80. 
Хоёр дахь асуудал нь бол 23.0 хувиар нэмж байгаа. Тэр дээр асуудал гарахгүй. Тэгэхээр Су.Батболд гишүүний яриад байгаа энэ зүйлийг бид ойлгож байгаа. Зүгээр бид нарт одоо ямар асуудал шийдэх хэрэгтэй байна вэ гэхээр хэлэлцэх эсэхийг нь энд шийдчихвэл бид нар судлаад үнэхээр одоо Су.Батболд гишүүний хэлээд байгаа шиг аргачлал байгаа бол энэ тогтоолоо татаад авчихна. Үнэхээр бололцоогүй байгаа бол ийм ийм нөхцөл байдал байна гэдгийг нь эргэж танилцуулъя гэж байгаа юм. За баярлалаа. 

Ж.Сүхбаатар: - За Су.Батболд гишүүн.

Су.Батболд: - Энэ бол яах вэ дээ өргөн баригдчихаад тэгээд Их Хурлаар нөгөө нэг анхны хэлэлцүүлэг, хэлэлцэх эсэхийг нь шийдээд явчихсан зүйл л дээ. Одоо бол тэгээд хаанаас ч татаж авч болно. Энэ яагаад ийм юм бэ гэхээр Н.Аюуш гуай их сайн мэдэж байгаа. Н.Аюуш гуай та энийг оруулж ирэхгүй тогтоолыг Засгийн газраар оруулаад Их Хуралд өргөн баригдсан байх юм. Энэ чинь бид нар зарчмын хувьд тогтсон тогтоол шүү дээ. Ерөөсөө Төрийн нарийн бичгийн даргын цалинтай уясан шүү дээ. Тэр чинь яаж нэмэгдэнэ тэрнээсээ хамаарах болохоос биш итгэлцүүр ерөөсөө солигдохгүй шүү дээ. Энийг та нар. Одоо тайлбар хэрэггүй Н.Аюуш гуай. Энийг би яримааргүй байна. Зүгээр энэ тогтоолоо. Би шаардлагатай гэвэл Ерөнхий сайдтай уулзъя. Энэ тогтоолоо татаад авчих. Энэ чинь та нарын зарчимтай ерөөсөө зөрчилдөхгүй. Энийг би дахиж ярихгүйн тулд Их Хурал дээр ярьж байгаа ийм тогтоол гаргуулсан шүү дээ. Тэгэхээр Их Хурлын тогтоол та нар өргөн барьдаг чинь буруу байхгүй юу даа. Төрийн нарийн бичгийн дарга гээд цаад талын албан тушаалтай уяад өгчихсөн итгэлцүүрийг яагаад хөдөлгөөд байгаа юм. 
Ж.Сүхбаатар: - За Т.Ганди сайд. 

С.Баярцогт: - За юу яая даа. Энийг энэ удаа, яг энэ удаа хэлэлцэхийг нь хойшлуулчихъя. Ярьж байгаад эргээд шаардлагатай гэвэл эргэж оруулж ирье. 
Ж.Сүхбаатар: - За тэгвэл энийг хойшлуулъя гэж, ойлголцолд хүрч байж оруулж ирье гэж байгаа юм уу? За тэгвэл энэ асуудлыг хойшлуулъя. За тэгвэл дараачийн асуудалдаа оръё. 
Тав. “Тогтоолын хавсралтад нэмэлт оруулах тухай” Улсын Их Хурлын тогтоолын төсөл (хэлэлцэх эсэх)
Тогтоолын хавсралтад нэмэлт оруулах тухай Улсын Их Хурлын тогтоолын төслийг хэлэлцэх эсэх. Төсөл санаачлагчийн илтгэлийг Засгийн газрын гишүүн С.Баярцогт хийнэ. Энэ бол Худалдан авах ажиллагааны газар гэж шинээр Засгийн газрын агентлаг байгуулах тухай асуудал байгаа. За С.Баярцогт сайд. 
С.Баярцогт: - Төрийн байгуулалтын байнгын хорооны дарга, эрхэм гишүүд ээ, 

Төрийн болон орон нутгийн өмчийн хөрөнгөөр бараа, ажил, үйлчилгээ худалдан авах тухай хуульд нэмэлт, өөрчлөлт оруулах тухай хууль 2011 оны 6 дугаар сарын 9-ны өдөр батлагдсан. Төрийн болон орон нутгийн өмчийн хөрөнгөөр бараа, ажил, үйлчилгээ худалдан авах тухай хуульд нэмэлт оруулах тухай хуулийн дагуу худалдан авах ажиллагааг зохион байгуулж хэрэгжүүлэх чиг үүрэг бүхий мэргэжлийн байгууллагыг Засгийн газрын хэрэгжүүлэгч агентлагийн статустай байгуулахаар зохицуулсан байгаа. 
Дээр дурдсан нөхцөл шалтгааныг үндэслэн Төрийн захиргаан байгууллагын тогтолцоо, бүтцийн ерөнхий бүдүүвчийг батлах тухай Монгол Улсын Их Хурлын 2008 оны 43 дугаар тогтоолд нэмэлт оруулах тухай Улсын Их Хурлын тогтоолын төслийг боловсруулан та бүхэнд танилцуулж байна. Тогтоолын төслийг хэлэлцэн шийдвэрлэж өгөхийг хүсье. 
Анхаарал тавьсан явдалд баярлалаа. 

Ж.Сүхбаатар: - Хэлэлцэж байгаа асуудалтай холбогдуулаад Сангийн яамны Орлогын хэлтсийн дарга Ж.Ганбат, Сангийн яамны Худалдан авах ажиллагааны бодлогын газрын дарга Х.Ганцогт нар оролцож байгаа. 

За асуулт асуух гишүүд. Р.Раш гуай, Д.Энхбат гишүүн. За Р.Раш. 
Р.Раш: - Агентлаг гарч ирэх юм байна. Энэ чинь тэгээд хаана байх юм. 

С.Баярцогт: - Бид өнгөрсөн жил нөгөө хуулийг нь баталсан. Тэр хууль дээр агентлаг байгуулна гээд. Агентлагаа төсвийн..
Р.Раш: - Гадаад яаманд юм байна уу, үгүй юу? 

С.Баярцогт: - Үгүй үгүй. Байхгүй. Одоо худалдан авахаар нэг ч агентлаг байхгүй. 
Р.Раш: - Танай дээр байна уу? 

С.Баярцогт: - Тийм. Манай дээр байгуулагдана гэсэн үг. 

Ж.Сүхбаатар: - Сангийн сайдын эрхлэх асуудлын хүрээнд байгуулагдах юм байна. За Д.Энхбат гишүүн. 
Д.Энхбат: - Нэг ийм практик асуулт байна. Одоо бизнес эрхэлдэг хүмүүс их сайн мэднэ дээ. Тендерт ялдаг, зуучилдаг компаниуд их олон байгаа шүү дээ. Өөрөөр хэлбэл манай компани ялчихаад танайд одоо 10.0 хувиар тендерээ шилжүүлье. 10.0 хувийг нь манайд өгчих гэсэн ийм мэргэжлийн компаниуд маш их олширсон. Тэгэхээр энэ агентлаг байгуулагдсанаар энэ худалдан авах, энэ төрийн үйлчилгээг ил тод болгох, саяны мэргэжлийн компаниудыг арилгах яг бодит ямар алхмууд хийгдэх юм бэ? Яах вэ төвлөрнө гэдэг чинь өөрөө бүр л аюултай нөхцөл байдал үүснэ шүү дээ. Хэдийгээр төвлөрөх нь зөв ч гэсэн яг нөгөө талд нь ийм арга хэмжээ хэрэглэхгүй бол. Одоо тендерт зөвхөн ялдаг компаниуд Монголд их олон байгаа шүү дээ. Тэр компаниудын асуудлыг яаж шийдэх гэж байгаа вэ гэж асуух гэж байгаа юм. 
Ж.Сүхбаатар: - С.Баярцогт сайд. 

С.Баярцогт: - Д.Энхбат гишүүний асуултад хариулъя. Сая бид нар худалдан авалтын хуулийг шинэчилсэн. Энэ хуульд яг таны хэлээд байгаа хоёр асуудлыг маш нарийн зохицуулсан. Гэрээгээр авсан гэрээнийхээ үүргийг өөр компанид шилжүүлэхийг шууд хориглосон байгаа. Нэг. Тийм учраас аливаа компани өөрөө гэрээгээр авчихаад цаашаа шилжүүлэх ямар ч бололцоогүй болсон. Нэг. 
Хоёрдугаарт, гэрээнийхээ үүргээ биелүүлээгүй компанийг шууд хар жагсаалтад оруулаад тэрийгээ албан ёсоор зарлаад төв орон нутаг дээр ямар ч тендерт орохыг нь шууд хориглож байгаа. За баярлалаа. 
Ж.Сүхбаатар: - За асуулт асууж гишүүд дууслаа. Санал хэлэх гишүүн байна уу? Санал хэлэх гишүүн байхгүй бол. Ер нь зүгээр ийм байгаа шүү С.Баярцогт сайд аа. Би Хууль зүйн байнгын хороон дээр би танд хэлж байсан нөгөө төрийн албан хаагчдын орон тоог ингээд тус тусад нь салгаад хэлж байсан. Жишээ нь Улсын ерөнхий прокурор гэхэд чинь прокурорын системд улсын хэмжээгээр 400 гаруй прокурор байхад чинь 2012 онд 150 прокурор, 163 прокурорын туслах ажилтан гээд прокурорын орон тоог 40.0 хувиар нэмэгдүүлэх ийм санал орж ирчихсэн. Одоо ингээд чимээгүй явж байгаа шүү дээ. 
Тэгээд одоо энийг бол би зүгээр бас Төрийн байгуулалтын байнгын хороон дээр хэлье. Ер нь бол энэ нэг тийм хууль хяналтын байгууллагыг гартаа авах гэсэн, бусдыг шантажлаж сүрдүүлэх гэсэн ийм явуулга, ийм тиймэрхүү нэг далд юм яваад байна шүү дээ. Хүмүүс дуугүй байгаад байгаа. Асуудал нь яваад байдаг. Ирэх жил тэр улсууд нь юу хийх юм. Цалинг нь нэмж болдоггүй юм уу, тэр прокурорын ажилтнуудын. Тэгэхэд энэ чинь нэмэгдлээ нэмэгдлээ гэхэд 150-иар нь нэмж болохгүй шүү дээ. Энэ чинь 400-хан прокурортой газрыг 150-иар нэмэгдүүлнэ гэж. Энэ бол ер нь зүгээр Засгийн газрын энэ орж ирж байгаа юм нь дотор орон тоо бол тамтагаа алдаж байна шүү. Энэ тэгээд энэ дээр бол үнэхээр бас бодохгүй бол энэ арай дэндэнэ дэндэнэ гэхэд энэ арай л хяналт хариуцлага бол энэ төсөв, сахилга дээр чинь байхгүй байна шүү. Энэ бол яах вэ протоколд үлдсэн. Ирэх жил нэлээн юм болж дуулдах байх шүү. 
За Тогтоолын хавсралтад нэмэлт оруулах тухай Улсын Их Хурлын тогтоолын төслийг хэлэлцүүлэхийг дэмжье гэсэн томъёоллоор санал хураалт явуулъя. Дэмжиж байгаа гишүүд. 
11-ээс 8. 

Байнгын хорооноос дээрх асуудлаар гаргасан санал, дүгнэлтийг Улсын Их Хурлын нэгдсэн хуралдаанд Э.Бат-Үүл гишүүн илтгэе. 

За ингээд гишүүддээ баярлалаа. Өнөөдрийн Байнгын хорооны хуралдаан өндөрлөснийг мэдэгдье. 
Хуралдаан 12 цаг 05 минутад өндөрлөв.
Соронзон хальснаас буулгасан:

